
№25 (24.619) 2024 гъэм гъатхэпэм (мартым) и 5, гъубж И уасэр зы тумэнщТхьэмахуэм щэ къыдокI

Къэбэрдей-Балъкъэрым 
лэ  жьыгъэ IуэхукIэ щыIащ 
Уры сей Федерацэм и Пра-
вительс твэм и УнафэщIым и 
къуэдзэ Новак Александр. 
КъБР-м и Iэтащхьэ КIуэкIуэ 
Казбек и  гъусэу ар хэтащ 
Урысейм узыншагъэр хъу-
мэнымкIэ и IэнатIэм щыщу 
нэхъ лъагапIэ дыдэм щыIэ и 
IуэхущIапIэр – Эльбрус къуа-
жэм и амбулато рэр – къы-
щызэIуах зэIущIэм. Ап хуэ-
дэуи газыр унэхэм ешэ лIэ-
ным хуэгъэпса президент 
программэмкIэ IуэхущIа-   
пIэр аб дежым гъэсыныпхъэ 
 щхъу а н тIэр къызэрыкIуэ 
бжьа  мийм щыпадзащ.

«ДЭТХЭНЭ зы цIыхуми и 
гъа щIэм щынэхъ лъапIэ ды-
дэр и узыншагъэрщ, абы къы-
хэ кIыуи гуапэщ къэралым 
мып хуэдэ IуэхущIапIэхэр къы-
зэ рыщызэIуахыр, иджырей 
 Iэмалхэр къагъэсэбэпурэ 
 объект щхьэхуэхэм газыр зэ-
рырашалIэр», - жиIащ Новак 
Александр. Абы къыхигъэ-
щащ пэхуэщIэр къэралым и 
Президент Путин Владимир и 
пщэрылъкIэ «Узыншагъэр 
 хъумэн» лъэпкъ проектым 
хэту зэрагъэзащIэр, къуажэ-
дэсхэм, IуэхущIапIэм и лэ-
жьакIуэхэм узыншагъэрэ зэIу-
зэпэщыгъэрэ яIэну ехъуэ-
хъуащ.

IуэхущIапIэр Iуащхьэмахуэ 
район сымаджэщым и къуда-
мэщ. Абы медицинэ дэIэпы-
къуныгъэхэр щыхуащIэ Эль-
брус, Тегенекли, Байдаевэ, 
Терскол къуажэхэм щыпсэу 
цIыху 5640-м. Махуэ лэжьэ-
гъуэм абы екIуэлIэфынущ 
цIыху 92-рэ. Жылагъуэр зы-
хуэныкъуэ Iуэхутхьэбзэхэр 
 хуащIэ дохутыри 7-м, курыт 
щIэныгъэ зиIэ медицинэ лэ-
жьакIуэу 15-м.

ЛыжэкIэ бгым къежэххэу 
фэбжь зэмылIэужьыгъуэхэр 
зы гъуэтахэм япэ дэIэпыкъуны-
гъэ щагъуэтыр мы амбула-
торэрщ. Гъатхэм щегъэжьауэ 
бжьыхьэкуфI хъуху аллергие 
зиIэ сымаджэхэми я узынша-
гъэр щызэфIагъэувэжыр мы 
щIыпIэрщ.

Дунейпсо Адыгэ Хасэм, 
Адыгэ къэрал университе-
тым, Бэрбэч ХьэтIутIэ и цIэр 
зезыхьэ Къэбэрдей-Балъ-
къэр къэрал университетым 
фрагъэблагъэ гъатхэпэм и 
12-м сыхьэт 13-м екIуэкIыну 
еханэ Дунейпсо Адыгэ Iуэ-
рытхым (диктантым) жы-
джэру фыхэтыну. Ар щыIэ-
нущ онлайн икIи офлайн 
щIы кIэхэм тету.

КъызэгъэпэщакIуэхэм зэ-
ры  жа IэмкIэ, адыгэбзэм и 
пщIэр къэIэтыным, лъэп-
къым щыщхэм анэдэлъхуб-
зэмкIэ ябгъэдэлъ щIэныгъэр 
егъэфIэкIуэным папщIэ зэ-
хаша «Адыгэ Iуэрытх» Iуэху-
гъуэм адыгэу зыкъэзы лъы-
тэж дэтхэнэри хэт хъунущ, ар 
щыпсэу щIыпIэм, адыгэбзэм 
зэрыхуэшэрыуэм емылъыта-
уэ.

Iуэрытхыр ятхыну цIыхухэр 
щызэхуэсынущ ди хэгъэгум и 
щIыналъэхэм, курыт щIэны-
гъэ щрагъэгъуэт IуэхущIа-
пIэхэм, еджапIэ нэхъыщ хьэ-
хэм, библиотекэхэм.

Налшык къалэм «Адыгэ 

1941-1945 гъэхэм екIуэкIа Хэку зауэш-
хуэм ныкъуэдыкъуэ хэхъухьахэмрэ хэта-
хэмрэ, хэкIуэда зауэлIхэм я фызабэхэу 
1941-1945 гъэхэм екIуэкIа Хэку зауэшхуэм 
и ветеранхэм я лIэужьыгъуэм хагъэхьауэ 
«Ветеранхэм я IуэхукIэ» Федеральнэ за-
кон №5-ФЗ-уэ 1995 гъэм щIышылэм и 
 12-м къыдэкIам и 2-нэ статьям и 1-нэ 
пунктым и 4-нэ пункт щIагъым къыщы-
гъэлъэ гъуахэм, апхуэдэу ЕтIуанэ дуней-
псо зауэм и лъэхъэнэм фашистхэмрэ 
абыхэм якъуэтахэмрэ цIыхухэр залымы-
гъэкIэ ща Iыгъа гъэрыпIэхэм, геттэхэм, 
нэгъуэщI щIы пIэхэм балигъ мыхъуауэ 
щыIахэм псэу ныгъэкIэ къазэрыщ хьэ-
щыжыр егъэфIэ кIуэн икIи абыхэм 
псэуныгъэкIэ нэхъыбэу зыщIагъэкъуэн 
мурадкIэ Къэбэрдей-Балъкъэр Рес-
публикэм и Правительствэм унафэ ещI:

1. Зауэм, лэжьыгъэм, IэщэкIэ ЗэщIэузэ-
да Къарухэм, хабзэхъумэ органхэм я ве-
теранхэм (пенсионерхэм) я Къэбэрдей-
Балъкъэр республикэ жылагъуэ зэгухьэ-
ныгъэм, апхуэдэу «Къэбэрдей-Балъкъэр 
Республикэм и Профсоюзхэм я федера-
цэ» зэгухьэныгъэм я жэрдэмыр дэIы-
гъын икIи жьы хъуахэм защIэгъэкъуэ-
ным теухуа республикэпсо щэбэт щIы-
хьэху 2024 гъэм гъатхэпэм и 30-м егъэ-
кIуэкIын.

2. Къэбэрдей-Балъкъэр Республикэм 
и къэрал властым и гъэзэщIакIуэ орган-

хэм, муниципальнэ районхэмрэ къалэ 
округхэмрэ я щIыпIэ администрацэхэм, 
мылъкум и лIэужьыгъуэ псоми я къызэ-
гъэпэщыныгъэхэм яхуэгъэлъэгъуэн зы 
махуэ лэжьапщIэкIэ жьы хъуахэм защIэ-
гъэкъуэным теухуа республикэпсо щэбэт 
щIыхьэхум хэтыну. 

3. Жьы хъуахэм защIэгъэкъуэным 
 теу хуа республикэпсо щэбэт щIыхьэхум 
хэтхэм псапащIэ папщIэу езыхэм 
 яфI э фIу зэхуахьэс ахъшэр «Урысей Фе-
дерацэм и щIыналъэхэм я бюджетхэм 
налог зытрамылъхьэ я хэхъуэ нэ-
гъуэщIхэр» 961 1 17 05020 02 0000 180 ко-
дымкIэ «Урысей Федерацэм и бюджет 
системэм и  зэхуакукIэ Федеральнэ каз-
начействэм и  органхэм щагуэш хэ-
хъуэхэр» 031006 43000000010400 счётым 
хуегъэ хьын.

4. Къэбэрдей-Балъкъэр Республикэм 
Лэжьыгъэмрэ цIыхухэм псэуныгъэкIэ за-
щIэгъэкъуэнымкIэ и министерствэмрэ 
Къэбэрдей-Балъкъэр Республикэм Фи-
нансхэмкIэ и министерствэмрэ 1941-1945 
гъэхэм екIуэкIа Хэку зауэшхуэм къыща-
хьа ТекIуэныгъэ Иным и махуэм ирихьэ-
лIэу щэбэт щIыхьэхум къыхэкIа ахъшэхэм 
я фондым и хьэкъкIэ яритын хуейщ: 

1941-1945 гъэхэм екIуэкIа Хэку 
 зауэш хуэм ныкъуэдыкъуэ хэхъухьахэу 
икIи хэтахэу, апхуэдэу хэкIуэда зауэлIхэм 
я фызабэхэу зэпымыууэ Къэбэрдей- 

Балъкъэр Республикэм щыпсэухэм   сом 
мин 75-рэ хуэдиз;

1941-1945 гъэхэм екIуэкIа Хэку за-
уэшхуэм и ветеранхэу «Ветеранхэм я 
IуэхукIэ» Федеральнэ закон №5-ФЗ-уэ 
1995 гъэм щIышылэм и 12-м къыдэкIам и 
2-нэ статьям и 1-нэ пунктым и 4-нэ пункт 
щIагъым къыщыгъэлъэгъуахэм, апхуэ-
дэу ЕтIуанэ дунейпсо зауэм и лъэхъэнэм 
фашистхэмрэ абыхэм якъуэтахэмрэ 
цIыху хэр залымыгъэкIэ щаIыгъын па-
пщIэ къызэрагъэпэща гъэрыпIэхэм, гет-
тэхэм, нэгъуэщI щIыпIэхэм балигъ мы-
хъуауэ щыIахэм ящыщу зэпымыууэ Къэ-
бэрдей-Балъкъэр Республикэм щып сэу-
хэм – сом мини 5. 

5. Къэбэрдей-Балъкъэр Республикэм 
ЩэнхабзэмкIэ и министерствэм къызэ-
ри гъэ пэщын хуейщ жьы хъуахэм зыщIа-
гъэкъуэным теухуа республикэпсо щэбэт 
щIыхьэхур зэрырагъэкIуэкIымрэ абы 
 кърикIуахэмрэ егъэщIылIа Iуэхухэр рес-
публикэм цIыхухэм хъыбар зэрырагъа-
щIэ и IэнатIэхэм къыщагъэлъэгъуэныр.

6. Мы унафэр зэрагъэзащIэм кIэлъып-
лъыныр пщэрылъ щыщIын Къэбэрдей-
Балъкъэр Республикэм и Правительст-
вэм и УнафэщIым и къуэдзэ Хъубий М.Б.

Къэбэрдей-Балъкъэр Республикэм и 
Правительствэм и УнафэщI

МУСУКОВ Алий

Дуней псом и къалэхэм 
ящыщу щIалэгъуалэ нэ-
хъы бэ дыдэ зыдэсыр Со-
чэщ мы махуэхэм. Абы щы-
зэхуэсащ ЩIалэгъуалэм я 
дунейпсо фестивалым хэт 
щIалэрэ хъыджэбзу мин 
20-м щIигъу. Зэхыхьэ иныр 
екIуу къызэIуахауэ, щхьэ-
пагъ куэд утыку кърахьэу 
йокIуэкI. 

ДУНЕЙПСО зэхыхьэхэм 
щы зэхуэсащ егъэджэныгъэм, 
щIэныгъэм, хьэрычэт, псапэ 
щIэным, волонтёр Iуэхухэм, 
медиам, щэнхабзэм, спор-
тым, нэгъуэщI IэнатIэ куэ-
дым щыпашэ щIалэгъуа-
лэхэр. Абыхэм ящыщу мини 
10-р нэгъуэщI къэралхэм 
къи кIащ. Иджы япэу мы 
фестивалым хэтщ илъэс 14-
17-м ит ныбжьыщIэу зы мин, 
500-р ди къэралым щыщу, 
500-р хамэ щIыпIэхэм къи-
кIауэ. 

Гъатхэпэм и 1-7 махуэхэм 
«Сириус» федеральнэ щIы-
налъэм щекIуэкI ЩIалэгъуа-
лэм я дунейпсо фестивалым 
я зэфIэкI, я хабзэ, зыужьыкIэ, 
зэчий ягъэлъэгъуэну кIуащ 
ди республикэм щыщу цIыху 
64-рэ. Зэхыхьэм и фестиваль  
зэмылIэужьыгъуэхэм адыгэ 
пшынэр щоIу, адыгэ джэгу 
щащI, фащэр, лъэпкъ IэщIа-
гъэхэр, нэгъуэщI куэди ща-
гъэлъагъуэ. Абы дихьэхыу 
къоплъ хамэ щIыналъэхэм 
къикIахэр. Езы ныбжьы щIэ-
хэми ялъагъур, зыхахыр, 
зра гъащIэр, ялэжьыр бэщ. 
ПроектыщIэхэр утыку къра-
хьэ, федеральнэ програм-
мэ хэм хэтщ, апхуэдэуи зэIу-
щэ, лекцэ гъэщIэгъуэнхэм 
щIэсщ. 

Зэхыхьэм хэтщ Австрали-
ем, Вьетнамым, Индоне-
зием, Канадэм, Китайм, Ко-
реем, США-м, Таиландым, 
Японием, кIэщIу жыпIэмэ, 
къэрали 188-м къикIахэр. 

Фестивалым и дамыгъэр 
Чебурашкэщ. Ар ауэ сытми 
къыхахакъым - а псэущхьэ 
гуакIуэ цIыкIур зэныбжьэгъу-
гъэмрэ пщIэ зэхуэ щIынымрэ 
я дамыгъэу къалъытэ. 
 КъищынэмыщIауэ, ар къэ-
ралу хъуам къыщацIыху. 
 Гъатхэпэм и 1-м ще гъэ жьауэ 
щIыпIэ куэдым щы лажьэ со-
циальнэ сетхэм нэхъыбэ 
дыдэу итыр Чебурашкэращ. 

Урысей Федерацэм и Пре-
зидент Путин Владимир 
фестивалым теухуауэ къы-
щыпсалъэм жиIащ ЩIалэ-
гъуалэм я дунейпсо зэхыхьэм 
хэтынухэр хьэщIэ нэхъ лъа-
пIэ дыдэм хуэдэу Урысейм 
къы зэрыригъэблэгъэнур 
икIи ди къэралым и ехъулIэ-
ныгъэхэмрэ щалъагъуну-
хэмрэ ахэр зэрыдихьэхынур, 
нэхъыбэм зэрытригъэгуш-
хуэнур и фIэщ зэрыхъур къы-
хигъэщащ. 

Къэрал унафэщIым зэры-
жиIамкIэ, хамэ къэрал куэ-
дым щыщхэм Урысейм ще-
кIуэкI фестивалым хэтыну 
жэрдэм зэращIам къегъэ-
лъа гъуэ ныбжьэгъугъэм 
нэхъ рэ нэхъ къару лъэщ зэ-
рыщымыIэр. Апхуэдэуи Пу-
тиным къелъытэ Урысей Фе-
дерацэм и щыIэкIэ-псэукIэр, 
тхыдэр, хабзэр, лъапIэны-
гъэхэр зэрагъэщIэну куэд 
къыхуэпабгъэу. Абы жиIащ 
ди къэралым и ехъулIэны-

Къэбэрдей-Балъкъэрым
и зыужьыныгъэм
зыщегъэгъуазэ

IуэхущIапIэр и инагъкIэ 
 метр зэбгъузэнатIэ 580-рэ 
 мэхъу, ар 1936 гъэм яухуауэ 
щыта унэм и пIэ къиувауэ 
аращ. Абы хэтынущ цIыхухэм 
махуэкIэ щеIэзэ, травматоло-
гие къудамэхэр, педиатрым, 
терапевтым, нэгъуэщI унэ-
тIыныгъэ зэхуэмыдэхэмкIэ Iэ-
щIагъэлIхэр щылэжьэну пэш-
хэр. Амбулаторэр иджы рей 
мардэхэм тету, технологие 
 нэ хъыф Iхэр къагъэсэбэпу 
 яухуащ.

- Иджырей мардэхэм тету 
яухуа амбулаторэм и фIы-
гъэкIэ къуажэдэсхэми Iуащ-
хьэмахуэ лъапэ зыгъэпсэхуа-
кIуэ къакIуэхэми фIагъ лъагэ 
зиIэ медицинэ дэIэпыкъуны-
гъэхэр ягъуэтынущ, - жиIащ 
КIуэкIуэ Казбек. Апхуэдэу 
къы хигъэщащ цIыхухэм япэ 
медицинэ дэIэпыкъуныгъэ 
щ рат IуэхущIапIэхэр къэгъэ-
щIэрэщIэжынымкIэ, узынша-
гъэр хъумэнымкIэ IэнатIэм и 
лэжьакIуэхэм я псэукIэр егъэ-
фIэкIуэнымкIэ  къэралым и 
Президентым къыхилъхьа 
жэр дэмхэм мыхьэнэшхуэ зэ-
раIэр.

*   *   *
Новак Александр зригъэ-

лъэгъуащ республикэм деж-
кIэ мыхьэнэшхуэ зиIэ нэ-

гъуэщI  зы проекти зэрагъэза-
щIэр – ар щыIащ хадэхэкIхэр 
къыщагъэкI «Шэджэм-Агро» 
хуабэщым.

Комплексым и япэ Iыхьэм 
нэгъабэ и мэкъуауэгъуэ ма-
зэм лэжьэн щIидзащ. Ар гек-
тар 37-рэ мэхъу, япэ къехьэ-
лIэжыгъуэм абы хадэхэкIыу 
тонн 1157-рэ къытрахащ. 
Мэкъу мэш предприятэм и 
про дукцэр къэралым и хэ-
гъэгу хэм хурагъашэ.

Хуабэщым и етIуанэ Iыхьэм 
гектар 63-м нэблагъэ иубыды-
нущ. Мы зэманым  хадэхэкIхэр 
зыхуей щыхуагъэзэну щIы-
пIэр,  щIыIалъэр ухуэныр и кIэ м   
нагъэс. Хуа бэщым е райо ным 
и щхьэ закъуэ хо зяйст вэхэм 
къыщагъэкIа продукцэр зэ-
рызэбграшыным хуэ гъэ хьэ-
зы рауэ щахъумэнущ абы.

Ухуэныгъэхэр зэфIэкIрэ Шэ-
джэм дэт хуабэщым и лъэ-
щагъ псори къигъэсэбэпу лэ-
жьэн щIидзэмэ, абы хадэхэкI 
зэ мылIэужьыгъуэу тонн мин 
 24-м щIигъу къыщIигъэкIы-
фы нущ. IэнатIэм цIыху 1200-
рэ щылэжьэфынущ, иджып-
сту 600 щыIэщ.

ЩIыналъэм и Iэтащхьэм 
къыхигъэщащ Шэджэм дэт 
хуабэщ комплексыр хадэхэкI 
гъэкIынымрэ абы елэ жьы-

нымкIэ Кавказ Ищхъэрэм 
щы Iэ предприятэ нэхъ ин 
дыдэу зэрыщытынур икIи 
щIы налъэм а унэтIыныгъэм 
зыщиужьынымкIэ хэкIыпIэ 
хъарзынэу зэрыщытыр.

*   *   *
УФ-м и Правительствэм и 

УнафэщI Новак Александррэ 
КъБР-м и Iэтащхьэ КIуэкIуэ 
Казбекрэ тепсэлъыхьащ рес-
публикэм и социально-эконо-
микэ зыужьыныгъэм, апхуэ-
дэуи къапэщыт къалэнхэм.

Къэбэрдей-Балъкъэрым и 
Iэтащхьэм вице-премьерыр 
щи гъэгъуэзащ Урысейм и 
Пре зидент Путин Владимир           
и жэрдэмкIэ къыхалъхьа 
лъэпкъ проектхэр гъэзэщIэ-
нымкIэ ирагъэкIуэкI Iуэхухэм.

Апхуэдэу и гугъу ящIащ 
щIы налъэм и экономикэм 
деж кIэ мыхьэнэшхуэ зиIэ про-
екти 5-м: Тырныауз и вольф-
рам-молибден къыщIэхыпIэм 
лэжьыгъэхэр щызэтеублэ-
жыным, «Шэджэм-Агро» хуа-
бэщ комплексым и ухуэны-
гъэм, ИТ-паркым, Налшык 
псэупIэ хьэблэщIэхэр къыщы-
зэIухыным, «Эльбрус» курор-
тым зегъэужьыным.

Мы зэмыным ирихьэлIэу ин-
вестицэ мылъкур сом мелард 
26,7-рэ мэхъу, абы щыщу сом 
мелард 22,2-р – бюджетым щы щ-
къым. ЛэжьапIэ IэнатIэ 800-м 
щIигъу къызэрагъэпэщащ.

Республикэм нэгъуэщI про-
ектышхуэхэри щагъэзащIэ. 
Апхуэдэу Iуащхьэмахуэ райо-
ным гипс щащI заводым ухуэ-
ныгъэм ирахьэлIэ пкъыгъуэ-
хэр къыщIэгъэкIын щрагъэ-
жьэжащ. Иджыпсту абы 
 щолажьэ цIыху 215-рэ. «Воен-
ТекстильПром»-м Налшыкрэ 
Бахъсэнрэ дэрбзэр IуэхущIа-
пIэхэр къыщызэIуихащ икIи 
цIыху 755-рэ лэжьыгъэкIэ 
къызэригъэпэщащ. Шэджэм 
дэт, абдж щащI заводым и 
лэжьыгъэр иригъэжьэжащ, 
абы IэнатIэкIэ цIыху 300 къы-
зэригъэпэщащ, адэкIи зыу-
жьыныгъэр щокIуэкI. Ахэр 
иужьрей илъэсхэм щIына-
лъэм и экономикэ зыужьыны-
гъэм хэлъхьэныгъэ хуэзыщIа-
хэм я зы Iыхьэу аращ. Къи-
щынэмыщIауэ, туризмэмкIи 
проект зыбжанэ ягъэзащIэ. 
Эко номикэм игъуэта зыу-
жьыныгъэм и фIыгъэкIэ 
 бюджетым и хэхъуэри нэ-
хъыбэ хъуащ - нэгъабэ елъы-
тауэ про центи 110,5%-кIэ.

КIуэкIуэ Казбек Новак Алек-
сандр фIыщIэ хуищIащ Къэ-
бэрдей-Балъкъэрым къа зэ-
рыхуеблэгъам икIи щIына-
лъэм щагъэзащIэ проектхэм 
гу лъытэ къазэрыхуищIым 
пап щIэ.

Жьы хъуахэм защIэгъэкъуэным теухуа республикэпсо щэбэт щIыхьэху егъэкIуэкIыным и IуэхукIэ
Къэбэрдей-Балъкъэр Республикэм и Правительствэм и Унафэ

2024 гъэм мазаем и 27-м, №35-ПП

гъэхэр куэдым зэра фIэ-
телъыджэр. «И хэкум и 
зыужьыныгъэм папщIэ къа-
лэн нэхъ гугъу дыдэхэми зе-
зыпщыт жылагъуэращ псори 
зи фIыщIэр, ахэр сыт хуэдэ 
лъагапIи нэсыфынущ. Псом 
хуэмыдэу Урысейр Iэмалхэм 
я къэралщ, ар щIалэгъуалэм 
я дежкIэ хуабжьу сэбэпщ», - 
жиIащ къэрал Iэтащхьэм. 

ЩIалэгъуалэ зэхыхьэ 
и ным хэтщ Урысейм и щIы-
налъэщIэхэм щыщ волонтёр 
200-м щIигъу. Зэхуэсышхуэм 
щылэжьэну, къызэгъэпэ-
щакIуэхэм ядэIэпыкъуну 
 хуейуэ жэрдэм ящIат щIалэ-
гъуалэ мин 40-м. «А бжы-
гъэхэм къагъэлъагъуэ, санк-
цэхэмрэ зэпэщIэувэныгъэ-
хэмрэ емы лъытауэ, цIыху 
зэхущы ты кIэм гъуни нэзи 
зэримыIэр. Урысейр япэми 
ещхьу фIыуэ ялъагъу, цIыху-
хэр къэкIуэну хуейщ. Дэ 
тхузэфIэкI къэдгъэнэну-
къым хьэщIэхэм ягу дрихьын 
щхьэкIэ», - жиIащ УФ-м и 
Правительствэм и Унафэ-
щIым и къуэдзэ Голиковэ Та-
тьянэ. 

Мыбы ещхь фестиваль ди 
деж щыщекIуэкIар 2017 
 гъэращ. Абы лъандэрэ Уры-
сейми, хамэ къэрал куэдми 
яIэ щIалэгъуалэ зэгухьэны-
гъэхэмрэ зэщIэхъееныгъэм-
рэ куэдкIэ нэхъ лъэрызехьэ 
хъуащ. Мы гъэм фестива-
лым нэхъыщхьэу щагъэлъа-
гъуэр гуапагъэр зэрылъа-
пIэрщ, урысей цIыхухэм я 
псэм и къабзагъырщ, уры-
сей щэнхабзэмрэ щIэны-
гъэм рэ зэрыгъунэншэрщ. 
КIэщу жыпIэмэ, щIалэ-
гъуалэр Iуэхугъуитхум нэхъ 
теухуауэ мэлажьэ. Дауи, япэ 
махуэр зыхухэхауэ щытар 

мамырыгъэр дунейм щыте-
пщэу щытынырщ, етIуанэр - 
лъэпкъ зэкъуэтыныгъэрщ… 

Зэхуэсым къыщызэрагъэ-
пэщ зэпсэлъэныгъэхэр, лек-
цэхэр, жэрдэмщIакIуэхэм я 
зэIущIэхэр, зэхьэзэхуэхэр, 
гъэ лъэгъуэныгъэхэр, мас-
тер-классхэр, нэгъуэщIхэри. 

«ЩIэныгъэ» зэгухьэны-
гъэм  и унафэщI Древаль 
Мак сим зэрыжиIамкIэ, фес-
тивалым спикер цIэрыIуэу 
кърагъэблэгъахэм ящыщщ 
режиссёр, продюсер Бессон 
Люк. Мы махуэхэм абы щы-
Iащ тырку актёр цIэрыIуэ Оз-
чивит Бурак. 

Махуитхум  къриубыдэу 
фестивалым и утыкухэм 
къы щыпсэлъэнущ спикер зы 
минрэ ныкъуэрэ. Концерт-
хэм артист мини 3-м зыкъы-
щагъэлъэгъуэнущ. Зэ хы хьэм  
щрагъэкIуэкIынущ до ку-
ментальнэ кином и фес-
тиваль, сыт щхьэкIэ жы -
пIэмэ, абы щIалэгъуалэр 
 хуаб жьу дехьэх. Къызэхуэса-
хэм ящIа сурэтхэр щагъэлъа-
гъуэ, я Iэдакъэ къыщIэкIа 
тхылъ хэр щащэ утыкухэр 
иIэщ. Уеблэмэ Урысейм ис 
лъэпкъхэм я шхыныгъуэхэм 
ущедзакъэ хъу утыкуи                 
иIэщ. 

 Фестивалым и къалэн нэ-
хъыщхьэр дунейпсо зэдэ-
лэжьэныгъэр гъэбыдэнырщ, 
щэнхабзэ, лэжьыгъэ зэпы-
щIэ ныгъэхэр егъэфIэ кIуэ-
нырщ, псом хуэмыдэу хамэ 
къэрал зэмылIэужьыгъуэхэм 
щыщ щIалэгъуалэр зэшэ-
лIэнырщ. 

ЩIалэгъуалэм я дунейпсо 
фестивалым Кавказ Ищ-
хъэрэм щыщу хэтщ волонтёр 
260-рэ. Ахэр икIащ Дагъыс-
тэ ным, Ингушым, Къэбэр-

Сочэ щIалэгъуалэм я къалэщ

Iуэрытхыр» мы щIыпIэхэм 
щекIуэкIынущ:

Къэбэрдей-Балъкъэр къэ-
рал университетым (Черны-
шевскэм и цIэр зе зыхьэ уэ рам, 
173, 501-нэ, 303-нэ пэш хэм);

КIуэкIуэ Валерэ и цIэр 
зезыхьэ Къэбэрдей-Балъ-
къэр къэрал мэкъумэш уни-
верситетым (Лениным и цIэр 
зезыхьэ уэрам, 1 в, экономи-
кэмкIэ факультет, етхуанэ 
къат);

Мэлбахъуэ Тимборэ и цIэр 
зезыхьэ лъэпкъ библиотекэм 
(Нэгумэм и цIэр зезыхьэ 
уэрам, 5).

IуэхущIапIэ щхьэхуэ емы-
кIуэлIэфынум онлайн щIы-
кIэм тету анэдэлъхубзэмкIэ и 
щIэныгъэр къыщипщытэ 
 хъунущ мы хэщIапIэмкIэ: 
h t t p s :  / / m y . m t s - l i n k .
ru/61891743/704829571.

Къэбэрдей-шэрджэсыб-
зэкIэ диктантыр зытхахэм я 

лэжьыгъэхэм и сурэтыр 
(скан) сыхьэтым къриубыдэу 
къэпщытакIуэхэм яхуевгъэхь 
хъунущ мы электрон хэщIа-
пIэм: dahnalchik@gmail.com.

КIэмыргуей адыгэбзэм 
тету ятха тхыгъэ хьэзырхэм 
я сурэтыр +79182239519 
 телефоным пыщIа  Whats 
App-м е adygkafedra@mail.
ru майл-хэ щIапIэм ебгъэхь  
 хъунущ.

Адыгэбзэм и пщIэр къэ-
Iэтын, лъэпкъым анэ дэлъ-
хубзэмкIэ бгъэдэлъ щIэны-
гъэр егъэфIэкIуэн папщIэ зэ-
хаша «Адыгэ Iуэрытхым» 
фы хэтыну адыгэу зыкъэ-
зылъытэж дэтхэнэри фы-
къыхудоджэ, фыщыпсэу 
щIыпIэм, адыгэбзэр фIы ды-
дэу фщIэми фымыщIэми 
емылъытауэ.

«Адыгэ Iуэрытхыр» зэре-
кIуэкIыну жыпхъэ убзыхуам 
ДАХ-м и сайтым фыкъы-
щеджэ хъунущ: intercircass.
org.

УпщIэ зиIэхэр +792891 09-
975; +792869348I7 телефон-
хэм фыпсалъэ хъунущ.

«Адыгэ Iуэрытхым» фрагъэблагъэ ХъыбарегъащIэ

дей-Балъкъэрым, Къэ рэ-  
 шей -Шэрджэсым, Осетие 
Ищхъэ рэ - Аланием, Шэ шэ-
ным, Ставрополь крайм.

Зи зэфIэкIрэ хабзэрэ зы-
гъэлъэгъуэну ди республи-
кэм щыщу зэхуэсым кIуахэм 
зы дакъикъи пщIэншэу бла-
гъэкIыркъым, жыджэру уты ку-
хэм къохьэ, адыгэ, балъ къэр 
хабзэхэр, республикэм и щы-
IэкIэ-псэукIэр, лъэпкъ зэныб-
жьэгъугъэр, щIалэ гъуа лэм 
ди лъахэм зэрызыщаужьыр 
ягъэлъагъуэ. Нэхъыщхьэра-
щи, адрей хэ гъэгу хэмрэ ха-
мэ къэралхэмрэ щыщхэр 
ныбжьэгъу къащI, я Iуэху 
щIэкIэм кIэ лъоплъ, езы хэм 
зыкърагъэ цIыху, щхьэпэу зэ-
долажьэ. 

Фестивалым Къэбэрдей-
Балъкъэр Республикэм и 
лIы кIуэхэр зэрыхэтым теп сэ-
лъыхьащ КъБР-м и Iэтащ хьэ 
КIуэкIуэ Казбекрэ КъБР-м 
щIалэгъуалэм я IуэхухэмкIэ 
и министр Лу Азэмэтрэ. Ди 
щIыналъэм икIар дзэ Iуэху 
хэхам щыIахэр, студентхэр, 
дохутырхэр, экологхэр, зэ-
пеуэхэм щытекIуахэр, спор т-
с  менхэр, волонтёрхэр зыхэт 
гуп дахэщ.  Абыхэм къегъэ-
щIылIащ Йемен Республи-
кэм, Сауд Хьэрыпым, Сома-
ли Федеративнэ Республи-
кэм, Мавритание Ислъам 
Республикэм къикIа гупхэр. 

КIуэкIуэ Казбек жиIащ мы 
зэхыхьэм дунейпсо мыхьэнэ 
зэ риIэр, хэкумрэ хамэ къэ-
ралхэмрэ щыщ щIалэгъуа-
лэр зэпыщIа хъунымкIэ, ныб-
жьэгъу зэхуэхъунымкIэ 
 Iэмал гъуэзэджэу зэры щы-
тыр. 

«Социальнэ сетхэм къра-
лъхьэхэм сыкIэлъоплъри, 
щIалэгъуалэр хуабжьу жы-
джэру хэтщ Iуэхум, гурыфIы-
гъуэрэ дэрэжэгъуэрэ я 
куэдщ, гукъыдэж яIэщ. Сы-
зэреплъымкIэ, абы щхьэ-
пагъ куэд къыхахынущ икIи 
щIалэгъуалэ проект куэдым 
лъабжьэ яхуэхъунущ», - 
жиIащ КIуэкIуэ Казбек.

ЩIалэгъуалэм я дунейпсо 
фестивалым и кIэух зэIу-
щIэм хэтыну Сочэ кIуащ Лу 
Азэмэт. Республикэм и Уна-
фэщIым къыбгъэдэкIыу 
 министрым щIалэгъуалэм 
 хъуэхъу псалъэхэр яхуихьащ, 
нэхъри тригъэгушхуащ Къэ-
бэрдей-Балъкъэрымрэ Уры-
сей Федерацэмрэ я щIыхьыр 
яIэту утыку итыну. 

НЭЩIЭПЫДЖЭ Замирэ.

ЗэIущIэхэр

«УФ-м и Президентыр хэхыным и IуэхукIэ» Федеральнэ закон №19-ФЗ-уэ 2003 гъэм щIышылэм и 10-м къыдэкIам и 53-нэ Iыхьэм и 1-нэ пунктым ипкъ иткIэ пщIэншэу тыдодзэ.

ЗэкIэ Iуэхур зэрыщытыр апхуэдэущ. Иджыпсту 
школхэм я Iуэху нэхъ зетхуапхъэщ. Дэ егъэджэны-
гъэм фIыуэ зедгъэужьащ, дунейпсо олимпи-
адэхэм ди сабийхэр зэрыщытекIуэр абы и щы-
хьэту къоув. Ауэ апхуэдэ еджакIуэхэр школ псоми 
яхуэгъэхьэзырыркъым.

Школ псоми егъэджа кIуэфIрэ IэмэпсымэфIрэ 
яIэкъым. ЩIыналъэхэр ябгъэдэлъ IэмалхэмкIэ 
куэду зэщхьэщокI. Къытхуэвгъэгъу, ауэ дэ 
иджыри школ диIэщ я зытхьэ щIыпIэхэр щIыбым 
щыIэу. Сабий зэчиифIэхэм уащыдэлажьэкIэ, ад-
рейхэри зыщыбгъэгъупщэ хъунукъым. ФIыкIэ 
ягъэунэхуа «Сириус» центрхэм хуэдэ дэни 
къыщызэIуахыпхъэщ. Сабийхэр акъылкIэ, твор-
ческэ IэзагъкIэ е спорткIэ щызэпеуэну урысейп-
со е дунейпсо зэхьэзэхуэхэм хэ тыфын папщIэ, 
фонд диIэн хуейщ. Ахэр хамэ къэ ралхэм щекIуэкI 
зэпеуэхэм кIуэн щхьэкIэ, гъуэ гупщIэ яIапхъэщ. 
НэгъуэщIу зэхуэдгъэ дэфынукъым щIыналъэ 

зэмылIэужьыгъуэхэм щыпсэу сабийхэмрэ хэ-
хъуэшхуэ зиIэ адэ-анэхэм япIахэмрэ. Илъэсих 
къытпэщылъым ди мурадщ сабийхэм къыща-
лъхуа махуэм щегъэжьауэ я зэчийм зрагъэужьы-
ну Iэмал еттыну, я зэфIэкIыр къэралым ира-
хьэлIэфын хуэдэу.

Зыуэ Щыт Экзаменыр гъэкIуэдыжын хуейщ. 
Япэрауэ, ар ди щхьуэсыгъуэу класс нэхъыжьхэм 
щIэс сабийхэр едгъэджэжыркъым, ЕГЭ-м хуэд-
гъэхьэзыру аращ. Къэпщытэныгъэхэр фIыуэ 
ятын папщIэ, репетиторхэмрэ пособиехэмрэ 
ахъшэшхуэ трагъэкIуадэ. Урысейм ар куэдым 
щахузэфIэкIыну? ЕтIуанэрауэ, ЕГЭ-м и зэранкIэ 
щIыналъэхэм нэхъ губзыгъэу къыщыхъу сабий-
хэр нэгъуэщIыпIэ мэIэпхъуэ. Дэ къалэшхуэм я 
закъуэщ зызэдгъэужьыр. ЩIыналъэхэм щыIэ, 
щIэныгъэ нэхъыщхьэ щрат еджапIэхэм зе-
гъэужьын хуейщ.

Сабийр нэхъ куууэ ебгъэджэныр дэнэкIи кIуэ 

пэтми нэхъ лъапIэ щохъу. Анэм и мылъкур кру-
жок е секцэ хуэдэхэм къыщыбгъэсэбэпу щIын 
 хуейщ. Апхуэдэ Iэмал зыбжанэ ноби щыIэщ, ауэ 
куэд  хъуркъым. Щхьэхуэу сабийр зыгуэрым хуеб-
гъэджэн папщIэ, анэм и мылъкур къэбгъэ сэ-
бэпыныр тынш щIыпхъэщ. Апхуэдэ Iэмал тхузэ-
гъэпэщмэ, къуажэхэм щылажьэ кружок хэмрэ 
секцэхэмрэ щIэупщIэ нэхъ яIэнущ, хьэ ры чэ ты-
щIэхэми я мылъкур апхуэдэхэм ирахьэлIэнущ. 
Иджыпстурей щытыкIэмкIэ, къуажэ хэмрэ къалэ 
пхыдзахэмрэ щыщ сабийхэм музы кэм, спор-
тым, сурэт щIыным зыхуагъэсэн пап щIэ, гъуэгу-
анэшхуэ зэпачын хуей мэхъу. Къэвбжыт, ику иту 
сом мини 2 - 3 зи уасэ секцэхэм текIуадэр сыт 
 хуэдизми, абы унагъуэ куэдым  халъхьэж гъуэ-
гупщIэри. Зи гугъу тщIы зэхъуэкIыныгъэхэр уна-
гъуэхэм я дежкIэ щхьэпэ хъунущ. Фи нэгум 
къыщIэвгъэхьэт и закъуэу сабиитI зыпI анэр, и 
улахуэр сом мин 30 фIэкIа мыхъуу. 

ЛДПР: Сабийхэм къалэшхуэхэм Iэмал нэхъыбэ щаIэщ

Анэхэм я
пщIэр яIэт

Урысей Федерацэм и 
Правительствэм Анэ-лIы-
хъужьхэм иратыну хухаха 
мылъкум сом мелуан 30-м 
щIигъу дыщIигъужащ. Iэ-
натIэм и пресс-IуэхущIа-
пIэм къызэритамкIэ, УФ-м 
и премьер-министр Ми-
шустин Михаил абы теухуа 
унафэм Iэ щIидзащ.

А ахъшэр урысей Пра-
вительствэм и гъэтIылъы-
гъэ фондым къыхэкIащ, 
«Анэ-лIыхъужь» щIы хьы-
цIэр зыфIаща, апхуэдэу 
«Анэм и щIыхь» орденыр, а 
орденым и медалыр зы-
хуагъэфэщахэр гъэгуш хуэ-
ным хуэгъэпсауэ зэ ты-                
гъуэу ят мылъкум хагъэ-
хьэну. Апхуэдэ унафэр къа-
щтащ ахъшэр зратхэм я 
бжыгъэм зэрыхэхъуам къы-
хэкIыу.

Абы щыщу сом мелуан 
тIощIыр хуаутIыпщIынущ 
Анэ-лIыхъужьхэм, сом мел-
уани 5,5-р «Анэм и щIыхь» 
орденыр зыхуагъэфэща-
хэм, сом мелуани 5,2-р 
«Анэм и щIыхь» орденым и 
медалыр зратахэм.

БынипщI е нэхъыбэ къэ-
зылъхуа икIи гъэсэныгъэ 
тэмэм езыта бзылъхугъэ-
хэм Урысейм щыфIащ 
«Анэ-лIыхъужь» цIэр. Ап-
хуэ дэ щIыхьыр къэзылэжьа 
цIыхубзхэм сом мелуан 
ират, «Анэм и щIыхь» ор-

денымкIэ ягъэпэжахэм - 
сом мин 500, а орденым и 
медалыр зрата, сабииплI е 
нэхъыбэ зыпI анэхэм - сом 
мин 200.

ЖаIэр къохъу

Сербием и президент 
 Вучич Александр жиIащ 
иджыпсту щыIэ щыты -
кIэр къэплъытэмэ, Къу-
хьэпIэм и къэралхэм я 
дзэхэр Украинэм ягъэ-
кIуэнкIэ зэрыхъунур. 

«ДЭ псоми Iуэху мыщ-
хьэпэ куэд къытпоплъэ. 
 КъухьэпIэ къэралхэм я 
танкхэр Украинэм къыщы-
хутэнкIэ зэрыхъунум и гугъу 
щащIым, ар зэи къэмы-
хъуну къалъытащ, ар щхьэ-
кIэ ди нэгу щIэкIащ. Чэзур 
кхъухьлъатэхэм я деж щы-
нэсым, куэдым жаIащ ахэр 
Украинэм ягъэкIуэну я  
фIэщ зэрымыхъур, аргуэ-
рыжьти, абы и уэгум ахэр 
къихутащ. Иджыпсту къу-
хьэпIэм и дзэхэм а къэра-
лым цIыхукIэ зэрызыщIа-
гъэкъуэнум теухуа псалъэ-
макъхэр йокIуэкI. Языны-
къуэхэм жа Iэ а хъыбархэм 
лъабжьэ ямыIэу, ауэ ари 
къэхъунущ», - къихьащ Ву-
чич Александр и псалъэхэр 
ТАСС-м.

Дунейпсо хабзэхэмкIэ ин-
джылыз IэщIагъэлI Мер ку-
рис Александр нэхъапэкIэ 
къигъэлъэгъуауэ щытащ 
Украинэм IэщэкIэ зэщIэузэ-

да и къарухэм я щытыкIэр 
нэхъ Iей зэрыхъур, абы къы-
хэкIыуи, европэ къэралхэм 
я унафэщIхэм НАТО-м и зэ-
фIэкI псори а зэныкъуэкъум 
«трагъэлэжьэн» Iуэху зэ-
рызэрахуэр.

Нобэ

Гаджетхэр гъэункIыфIа-
уэ щыгъэтыным и дуней-
псо махуэщ

1911 гъэм къалъхуащ 
КъШР-м и къэрал лэжьа-
кIуэ, СССР-м и Совет Нэ-
хъыщхьэм и депутату щы-
та, Къэрэшей-Шэрджэс ав-
тономнэ округым и Адыгэ-
Хьэблэ щIыналъэм и 
уна фэщIу лэжьа Къардэн 
Iэдэм.

1950 гъэм къалъхуащ  
полковник, жылагъуэ лэ-
жьа кIуэ Гъыш Самир. 

1953 гъэм къалъхуащ 
 физико-математикэ щIэны-
гъэхэмкIэ доктор, УФ-м и 
Къэрал саугъэтым и лау-
реат, ЩIДАА-м и академик 
Бэвыж Мухьэмэд.

Дунейм и щытыкIэнур
«pogoda.yandex.ru» сай-

тым зэритымкIэ, Налшык 
пшэр техьэ-текIыу щыщы-
тынущ. Хуабэр махуэм гра-
дуси 6 - 9, жэщым градуси        
3 щыхъунущ.

Зыгъэхьэзырар 
ЩХЬЭЩЭМЫЩI Изэщ.

ЦIыхубзыфI  гъэтIылъыгъэншэ  хъуркъым.
Лъэпкъ Iущыгъэ:

Дунейм
щыхъыбархэр УФ-м и Президент хэхыныгъэхэр щекIуэкIы-

нум и пIалъэм нэмысу, IэIэтым щыщIадзащ 
щIыналъэ пхыдзахэмрэ уздэкIуэну гугъу щIы-
пIэхэмрэ. Апхуэдэу ипэ иту Iэ яIэт хъунущ 
 кхъухьхэм щылажьэхэми (гъатхэпэм и 15 - 17-
хэм псым тетын хуейуэ ирихьэлIамэ). 

ПIАЛЪЭМ нэмысу Iэ яIэтыну Iэмал яIэнущ ща-
кIуэхэми, мэзым, бгым щылажьэхэми, бдзэжье-
ящэхэми. Хэхыныгъэхэр щекIуэкIыну махуэ хэха-
хэр къэмысу Iэ яIэтыну хуитщ хэхыпIэхэм пэжы-
жьэ, транспорткIэ зэпыщIэныгъэ зимыIэ щIы- 
пIэ хэм щыпсэухэри. Абы щхьэкIэ ашыкхэр 
къра хь э кIынущ, ахэр щызэтрахынур хэхыны-
гъэхэр щиух махуэм IэIэтхэм кърикIуар щызэха-
лъхьэжкIэщ. 

УФ-м и ХэхакIуэ комиссэ нэхъыщхьэм и пресс-
IэнатIэм хъыбар къызэритымкIэ, щIыналъэ хэ-
хакIуэ комиссэхэм хэтхэм, зэрыхабзэу, къызэ-

хакIухьынущ дунейм и щытыкIэр къыщапщытэ 
станцхэр, щыхьхэр щагъэхъу щIыпIэхэмрэ къуа-
жэ жыжьэхэмрэ (апхуэдэ щIыпIэхэм нэхъыбэрэ 
зэрыкIуэфыр вертолёткIэщ, уэсым зэрыпхыкI 
машинэхэмкIэщ, уеблэмэ хьэ зэщIэщIахэмкIэщ). 
ЦИК-м къызэригъэлъагъуэмкIэ, апхуэдэ щIы-
пIэхэм куэд щыпсэуркъым, 2018 гъэм къэралым 
и Iэтащхьэр щыхахам щыгъуэ, хэхыныгъэхэм я 
пIалъэр къэмысауэ, цIыху мини 180-м нэблагъэм 
Iэ яIэтауэ щытащ, кхъухьхэм къыщызэрагъэпэ-
ща хэхыпIэ 957-м - цIыху мин 31-м. 

И пIалъэр нэмысауэ IэIэтыр ирагъэкIуэкIыну 
хуитыныгъэ зиIэ щIыналъэхэр 37-рэ мэхъу. Абы-
хэм IэIэтхэр мазаем и 25-м щыщIадзащ (ауэ псо-
ми махуэхэр щызэтехуэркъым). Апхуэдэу маза-
ем и 25-м IэIэтыр къыщызэIуахащ Алтай, Архан-
гельск, Камчаткэ, Красноярск, Магадан, Мур-
манск, Приморскэ, Сахалинск, Хабаровск щIы-
налъэхэм, Ненецк, Ханты-Мансийск, Чукотскэ, 

Ямало-Ненецк автоном округхэм, Саха (Яку-
тием), Тыва республикэхэм. КъищынэмыщIауэ, 
IэIэтым мыгувэу щыщIидзэнущ Донбассрэ Но-
вороссиемрэ я щIыналъэхэми.

Абыхэм я ужь иту, пIалъэм нэмысу IэIэтыр 
къыщызэIуахынущ Бурятием, Дагъыстэным, Ка-
релием, Коми, Хакасие, Забайкалье, Краснодар, 
Перьм, Амур, Иркутск, Кемеровэ, Киров, Орен-
бург, Свердловск, Томск, Тюмень, Еврей авто-
ном щIыналъэм. ПIалъэм нэмысу ирагъэкIуэкI 
IэIэ тыр зэхуащIыжын хуейщ гъатхэпэм и 14 
пщIондэ. 

Къыхэгъэщыпхъэщ, Урысейм и Президентым 
и хэхыныгъэхэр ирагъэкIуэкIын папщIэ хэхы-
пIэхэр гъущI гъуэгу вокзал 42-ми къызэрыщызэ-
Iуахынур. Ахэр гъатхэпэм и 15 - 17-хэм лэжьэнущ. 
«РЖД» ОАО-м зэрыщыжаIэмкIэ, абыхэм я хэхы-
пIэхэр Урысей Федерацэм и щIыналъэ 28-м 
щылэжьэнущ. 

ЩIыпIэ  пхыдзахэм  IэIэтым  щыщIадзэ

Урысей МВД-м и IэнатIэм хыхьэ Экс -      
перт-криминалист къулыкъур къызэ ры зэ-
рагъэпэщрэ гъатхэпэм и 1-м илъэси 105-рэ 
ирикъуащ. Абы теухуа зэIущIэ гуапэ 
 КъБР-м щыIэ МВД-м щекIуэкIащ. 

IЭНАТIЭМ и лэжьакIуэхэм, ветеранхэм я 
махуэшхуэмкIэ ехъуэхъуащ къэрал кIуэцI 
IуэхухэмкIэ министру КъБР-м щыIэм и къа-
лэнхэр пIалъэкIэ зыгъэзащIэ, полицэм и 
 генерал-майор Крючков Вячеслав. Абы 
 фIэхъус тхылъыр IэщIилъхьащ КъБР-м щыIэ 
МВД-м и эксперт-криминалист центрым и 
унафэщI, полицэм и полковник Уэртэбай 
Владимир.

Iуэху гуапэм пищэу Крючков Вячеслав 
 къеджащ Урысей Федерацэм къэрал кIуэцI 
IуэхухэмкIэ и министрым и къуэдзэ, полицэм 
и генерал-полковник Кравченкэ Александр 
къыбгъэдэкIыу министерствэм къыIэрыхьа 
хъуэхъум. 

Къызэхуэсахэм защыхуигъазэм, ведомст-
вэм и Iэтащхьэм къыхигъэщащ щIэпхъа-
джагъэхэр къыщIэгъэщыным икIи зэхэгъэ-
кIыным ехьэлIауэ къапэщыт пщэрылъхэр 
гъэзэщIэным мыхьэнэшхуэ зэриIэр икIи экс-
перт-криминалист IэнатIэхэм я лэжьакIуэ -
хэм фIыщIэ яхуищIащ. Зи махуэшхуэр зы-
гъэлъапIэхэм ар ехъуэхъуащ узыншагъэ 
быдэ, насып, унагъуэ зэIузэпэщыгъэ яIэну, 
адэкIи я къулыкъум ехъулIэныгъэщIэхэр 
щызыIэрагъэхьэну.

- Нобэ МВД-м и IуэхущIафэр къэлъытэ-
гъуейщ эксперт-криминалистхэм я лэжьы-
гъэр хэмыту. Фэ махуэ къэс фи лэжьыгъэм 
къыщывогъэсэбэп щIэныгъэмрэ техникэмрэ 

щIэуэ къыхыхьэхэр. Фи лэжьыгъэфIым 
 папщIэ фIыщIэ фхузощI! - къыхигъэщащ 
Крючков Вячеслав.

АдэкIэ фIыщIэ тхыгъэхэр иратащ зи къа-
лэнхэр екIуу езыхьэкI, хабзэ, пэжыгъэ зы -
хэлъ экспертхэу Урысей МВД-м Май райо-
ным щиIэ къудамэм щылажьэ Агеев Анд рей, 
Урысей МВД-м и «Прохладненский» къуда-
мэм щыщ Пономаренкэ Максим, Налшык 
 къалэ УМВД-м къулыкъу щызыщIэ Иуан Заур 
сымэ я адэ-анэхэм, я къуэхэр тэмэму зэ-
рагъэсам папщIэ.

Эксперт-криминалист къудамэхэм я зыу-
жьыныгъэм хуащIа хэлъхьэныгъэм, къэрал 
кIуэцI IуэхухэмкIэ органхэм илъэс куэдкIэ 
купщIафIэу зэрыщылэжьам папщIэ ветеран-
хэу Жашуев Хъызыр, Жолдашев Хьэсэн, 
 Архэст Хьэсэн сымэ КъБР-м щыIэ МВД-м и 
щIыхь тхылъхэр иратащ.

Я пщэрылъхэр хьэлэлу езыхьэкI, ехъулIэ-
ныгъэшхуэхэр къэзыгъэлъэгъуа, къыхэжа-
ныкIа я лэжьакIуэхэм иратащ КъБР-м щыIэ 
МВД-м и щIыхь, фIыщIэ тхылъхэмрэ саугъэт 
лъапIэхэмрэ. 

КъБР-м щыIэ МВД-м и эксперт-кримина-
лист центрым илъэс куэдкIэ и унафэщIу 
щыта, ветеран Жашуев Хъызыр къалэныр 
езыхьэкI лэжьакIуэхэм ехъуэхъуащ къулы-
къум ехъулIэныгъэхэр щаIэну, къыхаха Iэ-
щIагъэм хуэпэжыну. 

ЗэIущIэм и кIэухыу Крючков Вячеслав 
 къулыкъум и ветеранхэм фIыщIэ яхуищIащ 
эксперт-криминалист IэнатIэхэм я зэфIэу-
вэныгъэмрэ зыужьыныгъэмрэ хэлъхьэны-
гъэшхуэ зэрыхуащIам папщIэ. 

УЭРДОКЪУЭ Женя. 

Гъуэгуанэ  кIыхь

Мэзкуу областым и «Хэ-
купсэ» паркым иджыбла-
гъэ щекIуэкIащ Урысей 
Федерацэм Экономикэ 
зыужьыныгъэмкIэ и ми-
нистерствэм къызэригъэ-
пэща зэIущIэ. Ар теухуауэ 
щытащ хьэрычэт IэнатIэм 
къыщыхалъхьэ жэрдэм-
хэр дэIыгъыным. 

ЗЭХУЭСЫМ и лэжьыгъэм 
хэтащ Къэбэрдей-Балъкъэ-
рым экономикэ зыужьы-
ныгъэмкIэ и министрым и 

Мурадхэр  даIыгъ

къуэдзэ Белецкая Ольгэ, 
министерствэм и къуда-
мэм и унафэщI Джатэ 
Аданэ, «Си хьэрычэт Iэна-
тIэ» щIыналъэ центрым и 
тхьэмадэ Дудар Хьэдис, 
 КъБР-м экспортыр дэIы-
гъынымкIэ и центрым и уна-
фэщIым и къуэдзэ Абыдэ 
Хъадижэ сымэ. 

«Си хьэрычэт IэнатIэ» 
фIэщыгъэр зэрихьэу илъэс 
къэс ирагъэкIуэкI урысей-
псо зэхьэзэхуэм щытепсэ-
лъыхьащ хьэрычэт IэнатIэ 

мыинымрэ курытымрэ пы-
щIауэ лажьэ IуэхущIапIэ -
хэм зегъэужьынымрэ абы-
хэм я жэрдэмхэр ядэIы-
гъынымрэ ехьэлIауэ нэгъа-
бэ яхузэфIэкIамрэ япэ 
 игъэщыпхъэу мы гъэм къа-
пэщылъ къалэнхэмрэ. 

УФ-м экономикэ зыужьы-
ны гъэмкIэ и министрым и 
къуэдзэ Илюшниковэ Та-
тьянэ зэIущIэм щыжиIащ 
хьэрычэт IэнатIэм пэрыт-
хэр дэIыгъынымкIэ щыIэ 
 Iэмалхэр куэд зэрыхъур. 
Псалъэм папщIэ, «Си хьэ-
рычэт Iуэху» центрым хьэ-
рычэтыщIэхэм Iуэхутхьэбзэ 
зэмылIэужьыгъуэу мини 
3-м щIигъу абыхэм нэгъабэ 
яхуищIащ, ахъшэ щIыхуэу, 
шэсыпIэ дэIэпыкъуныгъэу 
иратар, я продукцэхэр ха- 
мэ къэралхэм ирагъэ шэ-
нымкIэ зэрызыщIагъэкъуа 
Iэмалхэр хэмыту. Апхуэдэ 
Iуэхутхьэбзэхэр иджыпсту 
хуащIэ къэралым и щIы-
налъэхэм щыIэ центр                    
430-м.

ЗэIущIэм кърихьэлIахэр 
лэжьыгъэ и пIалъэкIэ, Iэ-
мал нэхъыфIхэмкIэ, я Iуэху 
еплъыкIэхэмкIэ зэхъуэ-
жащ, пэхуэщIэхэр ща гъэ-
лъэ гъуащ, щхьэпэ яхуэхъун 
 куэди абы къыхахащ.

ХЬЭЩЫКЪУЕЙ  Олег.



ЩIэблэр усэ къоджэ

Кавказым и щэнхабзэ икIи

псэкупсэ купщIэхэр къалъыхъуэ
   Мудэвейхэмрэ
аптIэхъуэхэмрэ я фэеплъ

ЩIэблэр усыгъэм пэгъунэгъу пщIымэ, псалъэ къыхэ-
щы пыкIахэм я купщIэр зыхащIэ. Абы езы ныбжьыщIэхэ-
ми я гупсысэр етIэпI, дахагъэм дихьэх, гуапагъэм я гур 
х уопабгъэ. КъытщIэхъуэхэм тхылъхэр фIыуэ щыбогъэ-
лъагъуф библиотекэхэм. 

НАЛШЫК, НыбжьыщIэхэм я республикэ библиотекэу Ме-
чиев Кязим и цIэр зезыхьэм ди щIыналъэхэм щыщ школа-
кIуэхэр щызэпеуащ Къэшэж Иннэрэ Зумакуловэ Танзилярэ 
я усэхэм гъэхуауэ къеджэнымкIэ. Япэу, видеогъэлъэгъуэны-
гъэу ахэр еплъащ усакIуэ бзылъхугъэхэм я гъащIэмрэ я Iэ-
дакъэщIэкIхэмрэ теухуауэ зэхагъэувам. НыбжьыщIэхэр зы-
хащIэу къеджащ езыхэм фIыуэ ялъагъу сатырхэм. Усэхэр 
теухуат Хэкум, адэжь щIыналъэм, щIыуэпсым и дахагъэм, 
цIыхум и хьэл-щэнхэм, ныбжьэгъугъэм, нэгъуэщI куэдми. 
НыбжькIэ гупищу гуэшауэ къеджащ цIыкIухэр усэ. 

Зэпеуэм и къэпщытакIуэ гупым хэтащ КъБР-м и цIыхубэ 
су рэтыщI Жылэ Анатолэ, усакIуэ Болатов Юруслан, ЩIэ-
ныгъэхэмкIэ Дунейпсо Адыгэ Академием и член-корреспон-
дент, журналист Къаныкъуэ-Фырэ Анфисэ. 

НэхъыщIэ дыдэхэм я деж бжьыпэр щаубыдащ Шэрэдж 
Алинэрэ Соколов Елисейрэ. ЕтIуанэ хъуащ Гъуэныбэ Элинэ. 
Ещанэ увыпIэр Шэрыб Къантемыр лъысащ. Курытхэм я 
деж текIуэныгъэр къыщахьащ Аккиевэ Азизэрэ Казаковэ 
Алинэрэ. БищIо Данизэрэ Дыкъынэ Динарэрэ – етIуанэ, Бал-
луев Саидрэ АфэщIагъуэ Зейнафрэ – ещанэ хъуахэщ. Гуп нэ-
хъыжьхэм ящыщу нэхъыфIу къалъытащ Уазычэ Аидэрэ Мэл-
бахъуэ Адисэрэ. Иуан Илонэ – етIуанэ, Тхьэлыджокъуэ Ари-
анэ – ещанэ хъуахэщ. 

- Нобэ ди гуапэ къэфщIащ псалъэр зэрызыхэфщIэр дыв-
гъэлъагъури. Усэ къыхэхынымкIи гурыхуэу фыкъыщIэкIащ – 
щхьэж фи ныбжьым екIуу зывгъэхьэзыращ. АдэкIи фегу гъун, 
нэхъыфIыжу фыкъеджэфу зыфпсыхьын хуейщ, усыгъэм и 
купщIэр къывгурыIуэн щхьэкIэ. Усэр псэкIэ зыхэпщIэмэ, къо-
даIуэм и деж ныбохьэсыф, - яжриIащ школакIуэхэм Болатов 
Юруслан. 

КъэпщытакIуэхэм къыхагъэщащ утыку итыкIэ пщIэнри, уи 
фащэр жыпIэм екIунри, зыIыгъыкIэри зэпеуэм къызэрыща-
лъытар. Нэхъ лейуэ фIыщIэ хуащIащ анэдэлъхубзэкIэ усэ 
жаIэну гупыж зыщIахэм. 

Тхыгъэри сурэтри ГУГЪУЭТ Заремэ ейщ.

Хы ФIыцIэм къуэкIыпIэм-
кIэ щыIэ и псыIум адыгэхэр, 
абазэхэр, убыххэр илъэ-
сищэ бжыгъэкIэ зэдыIусы-
гъащ. Абы къыхэкIащ зым 
и бзэр адрейм зэригъащIэу  
зэрызэдекIуэкIари, я псэ-
лъэ  кIэм хэт языныкъуэ  жы -
IэкIэхэр гъунэгъу лъэп къ хэм 
къызэращтари, лъабжьэ зэ-
хуэмыдэхэр щIыпIэцIэхэм 
зэ рыщызэхэувари. 

Сочэ къалэ и Iэгъуэбла-
гъэм къыщагъэсэбэп фIэ-
щыгъэхэм куэду яхэтщ а лъа-
хэм щыIуа убыхыбзэм, садз-
хэм (абазэ лъэпкъщ) я бзэм, 
нэгъуэщIхэми къахэкIа пса-
лъэпкъ щхьэхуэу тIуащIэ-ща-
щIэу зэхэухуэнахэр. 

Ауэ щыхъукIи, мы тхыгъэ-
ми дыщытепсэлъыхьынщ а 
щIыкIэм тету къэхъуа щIы-
пIэцIэхэм ящыщ зыбжанэм.

Анэкъуэпсы -
Анакопсы

Хы ФIыцIэр зи кIуапIэ Ашэ 
Хьэджыкъуэ (Хьэжыкъуэ)  
шап сыгъ къуажэм деж, сэ-
мэгу лъэныкъуэмкIэ къы-
щыхэлъадэ псы бгъунжхэм 
язым зэреджэм ехьэлIауэ 
еплъыкIэ зыбжанэ щыIэщ.

Лъахэхутэхэм я нэхъыбэм 
зэ рытрагъэчыныхьымкIэ, 
фIэ  щыгъэр Iыхьищу зэхэт-
щи, япэ Iыхьэр хуэпхь хъу-
нущ абазэ-абхъаз-убыххэм 
я бзэхэм зэдыхэт «Ан/Ана» 
псалъэу тхьэхэм ящыщ зым 
зэреджэу щытам. ЕтIуанэ 
пычыгъуэр, адыгэбзэм и IукIэ 
псоми щыхалъагъуэ «къуэ» 
жыIэкIэм хуэкIуэр, абы кIэ-
лъокIуэ. Ар, дызэрыщыгъуа-
зэщи, къызэрыдгурыIуэ 
 хъунур тIууэ зэщхьэщокI:  
япэр – «къуэладжэ», «къуэ-
кIий», «тIуащIэ» мыхьэнэхэм 
тедгъахуэрщ, етIуанэр – 
«бын», «щIэблэ» зыгуры-
гъэIуэкIэрщ. «Анэкъуэпсы» 
фIэщыгъэм и ещанэ Iыхьэр 
«псы» жыхуэтIэрщ. Ауэ 
 щы хъукIи, къризэщIэткъуэ-
жу къыхэдгъэщынщи, зэпкъ-
рытх щIыпIэцIэм и етIуа-
нэ-ещанэ Iыхьэ «къуэ-                       
псы»-р   лъахэхутэхэм я нэ-
хъыбэм зыхуагъэкIуэжыр 
«псыр зы дэт къуэ» е арыххэу 
«псы ежэх» жыхуиIэрщ.

Зэрыщыту къатщтэмэ, 
щIы пIэцIэр къызэрыдгурыIуэ 
хъунур «Ан/Анэ тхьэм и псы 
къуэкIий» мыхьэнэм хуэд-
гъакIуэущ (ищхьэкIэ зи гугъу 
тщIа лъахэхутэхэм зэрагъэу-
вам дытетмэ).

ФIэщыгъэм и къэхъу-
кIэм  ехьэлIауэ нэгъуэщI 
егу п  сысыкIи щыIэщ. Пса-
лъэм папщIэ, къызыхэкIа 
лъэп къым ижькIэрэ къы-
декIуэкIа щIыпIэцIэхэр зэхуэ-
хьэсыжыным илъэс куэд-
кIэ яужь ита ди лъахэгъу 
КIуэкIуэ Жэмалдин 1974 
гъэм къыдигъэкIа «Адыгс-
кая (Черкесская) топони-
мика» и тхылъым зэритым  
тетщIыхьмэ, «Анэкъуэпсы» 
щIыпIэцIэм и къэхъукIэр 
«Анапэ» фIэщыгъэм и къэу-
нэхукIэм ещхьщ. ТIуми 
хэт «ана» Iыхьэр КIуэкIуэм 
зыхуи гъадэр убыххэр псы 
ежэ хым зэреджэу щыта 
«ано хье» псалъэмрэ абхъаз 
щIыпIэцIэ зыб жанэу а едзы-
гъуэмкIэ къыщIидзэхэмрэщ: 

Бэрбэч ХьэтIутIэ и цIэр 
зе зыхьэ Къэбэрдей-Балъ-
къэр къэрал университетым 
«Кавказым и купщIэхэр» 
зи фIэщыгъэ щIэнIуатэр 
иджыб  лагъэ щекIуэкIащ. 
Пре зидент грантхэм я фон-
дым и дэIэпыкъуныгъэ 
хэлъу къызэрагъэпэщ Iуэху-
гъуэр Кавказым щыпсэу 
лъэпкъхэм къадэгъуэгу ры-
кIуэ щэнхабзэ лъапIэны-
гъэхэм траухуащ, Зэуэ зэда-
щIэ Iуэхугъуэхэм я махуэм 
ири хьэлIэуи ирагъэкIуэ-
кIащ.

КАВКАЗ щIыналъэм щып-
сэу лъэпкъхэм я тхыдэм, зэ-
рахьэ хабзэхэм, я жылагъуэ 
зэхэтыкIэхэм хэлъ щхьэхуэны-
гъэхэр къэзыхутэ щIэныгъэлI-
хэр зыхэта зэхуэсыр теорие рэ 
Iуэхугъуэ зэмылIэужьыгъуэ-
хэмкIэ гъэнщIат, «къэхута-
кIуэрэ» «гъэнэхуакIуэрэ» унэ -
тIыныгъитIым тещIыхьа пса-
лъэмакъ щхьэпэхэмкIи къы-
зэгъэпэщат.

ЩIэнIуатэм кърихьэлIащ 
«ЩIэныгъэ» урысейпсо жы-
лагъуэ зэгухьэныгъэм Кав-
каз Ищхъэрэм хыхьэ щIына-
лъэ хэм я зыужьыныгъэмкIэ 
и къудамэм и унафэщI Дж а-
дов Александр, КъБР-м  ЩIа-
лэгъуалэм я IуэхухэмкIэ и 
ми нистерствэм щIалэгъуа-
лэ политикэмрэ гъэсэныгъэ 
лэжьыгъэмкIэ и къудамэм и 
унафэщI Балэ Олег, КъБКъУ-м 
щIэныгъэ-къэхутэныгъэ икIи 
инновацэ Iуэху гъуэхэмкIэ и 
къудамэм и уна фэщI Тумэ 
Аскэр, Жылагъуэ къэхутэны-
гъэхэмкIэ инс  ти ту тым узэ-
щIакIуэ лэжьыгъэхэмкIэ и 
IуэхущIапIэм  и унафэщIым 
и къуэдзэ Савельев Геор-
гий сымэ. Абыхэм я псалъэ-
макъым къызэрыхэщамкIэ, 
кIуэ пэтми къызэщIэплъэурэ 
дунейм къыщекIуэкI Iуэху-
гъуэхэм ятепщIыхьмэ, щIэн-
Iуа тэм жылагъуэ-политикэ  
икIи экономикэ мыхьэнэ-
шхуэ иIэщ, тхыдэ щIэныгъэм 
и практикэ къарум хигъэхъуэ-
нуи Iэмал кърет.

ЩIэнIуатэм хэтхэм  КъБР-м  
щIалэгъуалэм я IуэхухэмкIэ 
и министрым къыбгъэдэкIыу 
фIэхъус псалъэкIэ захуэзы-
гъэза Балэ Олег зэрыжи-
Iам кIэ, Кавказым щыпсэу 
лъэпкъхэр гъунэгъу зэхуэ-
зыщI, абыхэм я зэхуакум дэлъ 
зэпыщIэныгъэхэр зыгъэ быдэ 
сыт хуэдэ жэрдэмми пщIэ 
хуэфащэщ.

«Ди лъэпкъхэр игъащIэми 
зэгъунэгъуу, я гуауи я гуфIэ-
гъуи зэдагуэшу зэдопсэу. Сыт 
хуэдиз щхьэхуэныгъэ я щэн-
хабзэм, лъэпкъ щIэжым, ду-
нейм еплъыкIэхэм хэмылъ-
ми, ахэр щопсэу зы щIына-
лъэ, зэдагуэш зы тхыдэ. Дэ 
ди пщэрылъщ ди щхьэхуэны-
гъэхэм я мызакъуэу, дызэзы-
шалIэхэми теткъузэу лэжьы-
гъэ едгъэкIуэкIыну, къытщIэу-

«Россельхознадзор»-м 
и щIыналъэ управленэу 
Кавказ Ищхъэрэм щы-
Iэм иджыблагъэ къы-
зэ ритамкIэ, Къэбэрдей -
Балъкъэрым 2023 гъэм 
къэралым и нэгъуэщI 
щIыналъэхэм жыгыщIэ 
цIыкIуу зы мелуаным 
щI игъу яхуиутIыпщащ . 
Щэхуа кIуэхэм хурагъэ-
шэн ипэ къихуэу, 
ахэр карантиным ща-
Iыгъщ  икIи я фIагъыр, 
узыфэ япкърытрэ япкъ-
рымытрэ щызэхагъэкI 
«Жылапхъэ хэм яIэ фIа-
гъыр къэп щытэнымкIэ 
центр» ФГБУ-м и Кавказ 
Ищхъэрэ къудамэм.

ЖыгыщIэхэр мы гъэм 

«ГъуэгуфI шынагъуэншэхэр» лъэпкъ пэхуэщIэм па-
щэу, Аргудан, Александровскэ жылэхэр зэпызыщIэ, ки-
лометр 12,5-рэ зи кIыхьагъ автомобиль гъуэгур къэ-
гъэщIэрэщIэжыным ехьэлIа лэжьыгъэхэр жыджэру  ира-
гъэкIуэкI. Къэрал, социальнэ мыхьэнэшхуэ зиIэ а гъуэгум 
зэпещIэ республикэм и щIэналъиплI – Лэскэныр, Аруа ныр, 
Тэрчыр, Майр.

ЛЭЖЬЫГЪЭХЭР нэхъыбэу иджыпсту хуэгъэпсащ псы Iу-
фэхэр гуимылъэсыкIын, ибгъухэр емытIысэхын щхьэкIэ ахэр 
къегъэбыдэкIыным, гъуэгу щхьэфэр гъэхьэзырыным, маши-
ниплI зэуэ щызэблэкI хъууэ нэхъ бгъуэ щIыным. Абы иужькIэ 
асфальтрэ бетонрэ зэхэлъу тралъхьэурэ лэжьакIуэхэр гъуэ-
гум щэнейрэ ирикIуэнущ.

 Иджыпсту ирагъэкIуэкI зэгъэпэщыжыныгъэ лэжьыгъэхэр 
IыхьитIу ягуэшащ икIи 2025 гъэм къанэ щымыIэу ар и кIэм на-
гъэсынущ. Абы иужькIэ къахэхъуэнущ иджырей мардэм къи-
тIасэ, шынагъуэншагъэ и лъэныкъуэкIи дагъуэ зимыIэ гъуэгуу 
республикэм иIэхэм. 

Апхуэдэуи «ГъуэгуфI шынагъуэншэхэр» лъэпкъ пэхуэщIэм 
хыхьэу Псыгуэнсу – Псыгуэнсу-2 автомобиль гъуэгури мы 
зэманым зэрагъэпэщыж. Ари йокIуалIэ цIыхухэм я дежкIэ 
мыхьэнэ хэха зиIэ ухуэныгъэхэм.

Иджыпсту IэщIагъэлIхэм гъуэгубгъухэм мывэхэр къра-
гъэтIылъэкI, лъэс лъагъуэм и лъабжьэр ягъэбыдэ. ИужькIэ, 
иджырей уэздыгъэхэр пкъохэм падзэнущ, гъуэгу дамыгъэ-
хэмрэ зэхэкIыпIэ-зэхыхьэпIэхэмрэ къыхагъэщхьэхукIынущ, 
машинэ, автобус къэувыIэпIэхэр, гъэувыпIэхэр ящIынущ. 

Псыгуэнсу щрагъэкIуэкI лэжьыгъэхэр дызэрыт илъэсым и 
гъэмахуэм зэфIагъэкIынущ. 

ХЬЭЩЫКЪУЕЙ Олег. 

Къалэ цIыкIухэмрэ тхыдэ мы-
хьэнэ зиIэ жылэхэмрэ дэсхэм я 
псэукIэр егъэфIэкIуэным, къалэ-
хэм щыIэ тыншыпIэхэм хуэдэхэр 
абы  хэм къыщызэгъэпэщыным 
 хуэ у нэтIауэ къэралым щрагъэ-
кIуэкI урысейпсо зэхьэзэхуэм Шэ -
джэм къалэм и пэхуэщIэр щи-
гъэлъэ гъуэнущ икIи абы хэтын 
щхьэ кIэ зы хуеину дэфтэрхэр игъэ-
хьэзыращ. 

ЗЭIУЗЭПЭЩ ящIыну къыхаха 
щIыпIэм хохьэ къалэ стадионым къе-
дзылIа щIыпIэр, Шэджэм псым и 
 гъунапкъэр хэту. Псори зэгъусэу абы-
хэм гектар 1,5-рэ яубыд. ЦIыхухэр 
куэду щызэхуэс, зыщагъэпсэху, 
спортым зыщыхуагъасэ щIыпIэхэр, 
 щхъуантIагъэхэмкIэ къэухъуреихьа-
уэ, къы щызэрагъэпэщыну я мурадщ 
абдежым. 

ЗэIузэпэщ ящIыну щIыпIэхэм яIэ-
ну теплъэр зыхуэдэнур нэхъыбэу зэ-
лъытар къалэдэсхэрщ. Хабзэ  хъуауэ, 
апхуэдэ лэжьыгъэ къыщыдахкIэ, 
пэхущIэм елэжь гупым зрагъащIэ 
цIыхухэм я Iуэху еплъыкIэхэр, абы-
хэм я чэнджэщхэри къалъытэ. ИкIи 
абы теухуауэ иджыблагъэ зэхуэсащ 
къалэм дэс хьэрычэтыщIэхэм, нэ-
хъыжьхэм, щIалэгъуалэм, спорт, 
творчествэ зэгухьэныгъэхэм я лIы-

вэ щIэблэр зэгъусэу, зы гу-
ращэ зэдаIэу къэкIуэным 
хуед гъэплъэкIыну. Кавказым 
щыпсэу лъэпкъыбэм я щэн-
хабзэм хэлъщ цIыхугъэр, хьэ-
щIагъэр, гумащIагъэр, зэ-
хуэгъэкIуатэр – мыхэр, шэч 
хэмылъу, пкъощIэсэ хьэ-
зырщ лъэпкъхэми Кавказ-
ми я купщIэр къэзыгъэлъа-
гъуэ нэщэнэхэр, дамыгъэхэр 
зэхэгъэувэнымкIэ. Си фIэщ 
мэхъу зэIущIэр купщIафIэу 
зэрекIуэкIынур, зыхуигъэу-
выж къалэнхэр екIуу зэри-
гъэзэщIэнур», – жиIащ Балэ 
Олег.

КъаIэта псалъэмакъ куп-
щIафIэхэм ящыщу куэдым 
гъэщIэгъуэн къащыхъуащ 
УФ-м Хамэ къэрал Iуэхухэм-
кIэ и министерствэм Дуней-
псо зэхущытыкIэхэмкIэ и къэ-
рал институтым (МГИМО) и 
лэжьакIуэ Яновский Олег и 
къэпсэлъэныгъэр. Ар теухуат 
щIыпIэхэм щекIуэкI зауэхэр 
лъэпкъ дуней еплъыкIэхэм 
къызэращтэмрэ цIыхубэм я 
гупсысэкIэм ар хэухуэна зэ-
рыхъумрэ.

«Дунейм щекIуэкI Iуэхугъуэ-
хэр интернетым и Iэмалхэм-
кIэ нэхъ псынщIэу зэлъэщIы-
са мэхъу, цIыхухэри а хъы-
бархэм зыщIашэ. Здыщыпсэу 
щIыпIэхэм нэхъ пэблагъэу 
щекIуэкI зауэ хуэIухуэщIэхэм 
цIыхур хуейми хуэмейми хэ-
ша мэхъу, абыхэм къы ще-
кIуэкIым щIэупщIэу, къы-
зыхэкIа щхьэусыгъуэхэр къи-
лъыхъуэу, зэса экономикэ 
гъа щIэм яжь къызэрыщIи-
хуным иригупсысэу щытыкIэ 
ирегъэувэ. Арыххэуи, хъы-
барегъащIэ IэнатIэхэм  къат 
 апхуэдэ хъыбар лIэужьы-
гъуэхэр цIыхубэм я зэхэщIы-                  
кIым и шыбзэм щIэгъэкIа 
мэхъу», – жиIащ Яновский 
Олег.

Зэхуэсым кърихьэлIахэм 
щIэщыгъуэ къащыхъуащ  
Са вельев Георгий и къэп-
сэлъэныгъэр. Абы зэрыжи-
IамкIэ, дунейм къыщекIуэкI 

политикэ икIи жылагъуэ Iуэху-
гъуэхэр цIыхубэм зэрахэIуэм, 
ахэр утыку псалъэмакъхэм 
къызэрыхэщым елъытащ 
къэ ралым иригъэкIуэкI поли-
тикэр жылагъуэм зэрабгъэ-
дилъхьэфыр. 

«ЦIыхум бгъэдэлъхьэн 
 хуей, жылагъуэ мыхьэнэшхуэ 
зиIэ сыт хуэдэ къэхъугъэ-
ми щхьэусыгъуэ иIэщ, абы 
къа лэн пыухыкIахэр зыху-
егъэувыж. Ахэр нахуэу утыку 
къилъ хьа зэрыхъум елъытащ 
цIыхубэм яIэну еплъыкIэхэм 
хэлъ зэщхьэщыкIыныгъэхэри. 
Мы Iуэхум нэгъуэщI гъэщIэ-
гъуэни хэлъщ. ЦIыхубэм хэIуэ 
хъыбарыр зэрызэбгрыкIри 
хьэ лэмэтщ – лъэпкъхэм къы-
зэ ращтэр, зэрызыхащIэр 
зэщ хькъым. Абы къыхэкIыу 
лъэпкъхэм я щэнхабзэ лъа-
пIэныгъэхэм сыт япэ ищми, 
сыт хуэдэ Iуэхугъуэхэм гу-
лъытэ нэхъ игъуэтми къэху-
тапхъэщ. Дауэ ар къызэры-
хэгъэщыпхъэр? ХэкIыпIэ 
зыб жанэ щыIэщ. Курыт щIэ-
ныгъэ щрагъэгъуэт IуэхущIа-
пIэхэм тхьэмахуэ къэс «Нэ-
хъыщхьэм теухуа псалъэ-
макъхэр» щрагъэкIуэкI, еджа-
пIэ нэхъыщхьэхэм «Урысей 
къэралыгъуэм и лъабжьэхэр» 
зи фIэщыгъэ дерсыр щIа-
лэгъуалэм ират. Къищынэ-
мыщIауэ, щIалэгъуалэ зэ-
гухьэныгъэ куэд щыIэщ, 
лъэпкъхэм я щэнхабзэ лъа-
пIэныгъэхэм трагъащIэу лэ-
жьыгъэр къызэрагъэпэщу, 
дунейм къыщекIуэкI Iуэху-
гъуэхэр а лъапIэныгъэхэм 
ипкъ иткIэ зэрагъэзэхуэфын 
хуэдэу ныбжьыщIэхэм Iуэ-
хугъуэ зэмылIэужьыгъуэ-
хэр драгъэкIуэкIыу. ИкIэм-
икIэжым, дэ псори дызыху-
щIэкъур зыщ: ди къежьа-
пIэхэр тхъумэнырщ, къэрал 
политикэмрэ цIыхубэм я ду-
ней лъагъукIэмрэ гъунэгъу  
зэхуэтщIынырщ, абыхэм 
фIыуэ хэзыщIыкI икIи ири-
гъуэзэф щIалэгъуалэ кадрхэр 
къэгъэхъунырщ», – къыхигъэ-

щащ Савельев Григорий.
Тумэ Аскэр и къэпсэлъэны-

гъэр теухуат Кавказым щып-
сэу лъэпкъхэм я къежьапIэм-
рэ щIыналъэм и этнополити-
кэ тхыдэмрэ.

«ЩIэныгъэм куэд лъандэрэ 
щызэфIэува Iуэху еплъыкIэм 
ипкъ иткIэ, Кавказым щып-
сэу лъэпкъхэр гупитIу зэщ-
хьэ щагъэкI: щIыдэлъху 
лъэпкъ хэмрэ тхыдэ къэхъу-
гъэ зэмылIэужьыгъуэхэм 
яужь кIэ къэкIуа лъэпкъхэмрэ 
жиIэу. Псоми зэрытщIэщи, 
щIыдэлъху лъэпкъхэр щIы-
налъэм къыщекIуэкI поли-
тикэ гъащIэм нэхъ куууэ  
хэп щIащ, абы и къызэгъэ-
пэщыкIэ хъунум нэхъ жану 
хохьэ, лъэпкъ Iуэхум щынэ-
сам деж, цIыхубэр нэхъ зэ-
къуегъэувэ. Абы къыхэкIыу 
Кавказым щыпсэу лъэпкъ-
хэм я зэхуаку дэлъ зэхущы-
тыкIэхэр, Iэмал зэриIэкIэ, 
политикэ нахуэм тегъэтын 
 хуейщ, щытыкIэр зымащIэми 
къызэщIигъэплъэну шынагъэ 
зэрыщыIэм къыхэкIыу, бзэм, 
щэнхабзэм, политикэм, эко-
номикэм епха къэрал мар-
дэхэр зэпэшэчауэ икIи сакъыу 
мыбдеж къыщыхэлъхьэн 
 хуейщ, – жиIащ Тумэ Аскэр. 
- Лъэпкъхэм ижь лъандэрэ 
къадэгъуэгурыкIуэ хабзэхэр 
дзы хьымрэ пэжыгъэмрэ яте-
щIыхьауэ зэрыщытым къы-
хэкIыу, а лъапIэныгъэхэм я 
мыхьэнэр кIуэщIакъым, уеб-
лэмэ иджырей дунейм нэхъ 
къару яIэ хъуащ, къэралым  
къыхилъхьэ политикэм ахэр 
къы хилъытэмэ, къэхъун кIэ  
узытегузэвыхь зэны къуэ-
къу  куэд къемыжьэу игъэу-
жьыхын къаруи иIэщ. «Кав-
казым и купщIэхэр» пэхуэ-
щIэр къызэрыхалъхьэрэ 
куэд  щIакъым, илъэситI къу-
дей хъуауэ аращ. Зытеухуари 
зыщ: щIэныгъэм и гумани-
тар унэтIыныгъэм къыхыхьэ 
щIалэгъуалэм ирагъэкIуэкI 
къэхутэныгъэхэр Кавказым 
щыпсэу лъэпкъхэр гъунэгъу 
зэхуэзыщI Iуэхугъуэхэм тра-
гъэпсыхьынырщ. Абы теу-
хуауэ щIэныгъэрылажьэхэр, 
хьэ рычэтыщIэхэр, жылагъуэ  
лэжьакIуэхэр, къэрал къу-
лыкъущIэхэр зэтшэлIэну, зэ-
гъусэу зэдэдгъэлэжьэну, 
лъэп къыбэр зэзыгъэуIу, абы-
хэм я щэнхабзэ купщIэхэр 
къэ зыгъэнахуэ дамыгъэхэр 
тщIыну ди гугъэщ».

Фигу къэдгъэкIыжынщи, 
«Кавказым и купщIэхэр» щIэ-
ныгъэ лъэщапIэм и лэжьы-
гъэр «Кавказ щIыналъэм и 
къ э кIуэнур» зи фIэщыгъэ, 
кадрхэр гъэхьэзырынымкIэ 
къэралпсо программэм къи-
гъэув мардэхэр зэфIэхыным 
хуэунэтIащ, ар гъэзэщIа зэ-
рыхъум кIэлъоплъ УФ-м и 
Президентым и полномоч-
нэ лIыкIуэу Кавказ Ищхъэрэ 
щIыналъэм щыIэр, Прези-
дент грантхэмкIэ фондыр, 
Политологхэм я урысейпсо 
зэгухьэныгъэр.

ШУРДЫМ Динэ.

«Ана-хьэ», «Ана-къэпстэ» 
(«ана-къэ» - «мыл джей»). 

Зэрынэрылъагъущи, псы-
цIэр  этимологие и лъэны-
къуэ кIэ ди нобэми и кIэм нэ-
су зэпкърыха хъуакъым. 

Ажек – Ажы-къуэ - 
Ажэ-къуэ 

Сочэ псым ижьырабгъу  
лъэ  ныкъуэмкIэ къыщы хэ-
лъадэ  и къуэпсхэм язщ. Iы-
хьитIу  зэхэт фIэщыгъэм 
кърагъэ кIым ехьэлIауэ еп-
лъыкIэ зыбжанэ щыIэщ. 

Абыхэм ящыщ зым и  гу гъу  
тщIынщи, «ажы»-м  убыххэм я 
бзэкIэ къикIыр дэ, адыгэхэм, 
«уэс» зыхужытIэрщ, «къуэ»  
- м, дызэрыщыгъуазэщи , 
ди бзэм мыхьэнэуэ тIу щи-
Iэщ: «и бын» жыхуэтIэмрэ 
 «къуэладжэ» е «тIуащIэ» 
къы зэрыкIымрэ. Аращи, 
щIы пIэцIэм хуэгъэзауэ ап-
хуэдэ бгъэдыхьэкIэ зиIэхэр 
зэрегупсысымкIэ, фIэщы-
гъэр къызэрыдгурыIуэ хъу-
нур «уэс IэшкIэм къигъэщIа 
псы цIыкIу», «уэс бын» е 
«уэсыр щIэх зыдэмыбзэ-
хыкIыж къуэладжэ» жы-
хуиIэхэрщ. 

НэгъуэщI еплъыкIэхэри 
щы Iэщ. БзэщIэныгъэлI КIуэ-
кIуэ Жэмалдин зи гугъу тщIы 
псы цIыкIум фIащар зыхуи-
гъэ кIуэжар къурш псэу-
щхьэу «ажэ» жыхуэтIэм «я  
зэхуэсыпIэ къуэбэкъу» мы-
хьэнэм техуэущ.  

Адыгэхэм я Хэкужьым и 
щIыпIэцIэхэм ящыщу зэра-
мыхъуэкIахэм я зэхэлъыкIэр 
зыфIэгъэщIэгъуэну, абыхэм  
я зэхэгъэувэкIэр зыгуры-
гъэIуэным зэманышхуэ тезы-
гъэкIуэда лъахэхутэ Вороши-
лов Владимир «Топонимы 
Российского Черноморья» 
и тхылъым зэритымкIэ, 
фIэ  щыгъэр щIыпIэдэлъху 
убыххэм я деж зэрыщыIуу 
щытар «ажэ-къуэ» жыIэкIэм 
хуэкIуэущ. ИтIани, «ажэ»-р, 
абыхэм я бзэм зэрыхэтым-
кIэ, дэ, адыгэхэм, «щыхь» 
зыхужытIэ псэущхьэм дызэ-
реджэрщ. Ауэ щыхъукIи, Во-

рошиловым гу зэрылъитам-
кIэ, щIыпIэцIэр зыхуэтхь хъу-
нур «щыхьым и къуэ цIыкIу» 
е «щыхьхэр куэду щызэхэ-
зекIуэ псыхъуэ» жыхуэтIэм 
язщ.

Бзыч – Псы щIыIэ
Тхыдэ мыжыжьэм къызэ-

рыхэ щыжымкIэ, шэрджэс-
хэм я Хэкужьыр зыгъэдахэ 
Шахэ псышхуэр, зэ рыщыту 
къэтщтэнщи, хы ФIыцIэм 
щыхэхуэж и нэпкъым деж 
къы щыщIэдзауэ ищхьэкIэ 
къыщыхэлъэдэж и къуэпсхэу 
Бзычрэ Бзыгурэ нэсыху 
убыххэмрэ шапсыгъхэмрэ я 
щIыналъэхэм я зэпылъыпIэу 
щытащ. 

Зи гугъу тщIа псы къуэп с-
хэм яз Бзыч сэмэгу лъэны-
къуэмкIэ Шахэ щыхэхуэжыр 
хы ФIыцIэм километр 30-кIэ 
пыIухащ. БзэщIэныгъэлIхэм 
я нэхъыбэр щыхьэт зэрыте-
хъуэмкIэ, убыхыбзэм къыхэ-
хъукIа псыцIэр IыхьитIу зэ-
хэтщ: япэр - «бзы» - «псы», 
етIуанэр - «чIы» - «чIы Iэ». 
«Псы щIыIэ» жыхуиIэщ. 

Хобза-Хъуэбзы- 
Хъуэпсы

Сочэ къалэшхуэм ищхъэ-
рэ-къухьэпIэмкIэ километр  
19-кIэ ухуекIуэтэхмэ, узыщ-
рихьэлIэ псы цIыкIум зэре-
джэщ. Ар хы ФIыцIэм щы-
хэхуэжым деж зыщызыуб-
гъуа зыгъэпсэхупIэми а цIэ 
дыдэр зэрехьэ.

ФIэщыгъэм ехьэлIауэ  
Iуэху еплъыкIэ зыбжанэ щы -
Iэщ. Абыхэм ящыщу  нэхъ 
трагъакIуэр ар убыхыб-
зэм къызэрыхэхъукIарщ. 
«Хъуэ»  псалъэм аптIэхъуэ-
хэм я бзэкIэ кърагъэкIыр 
дэ, адыгэхэм, «кхъуэ» зыху-
жытIэрщ. «Бзы» пычыгъуэр, 
ищхьэкIи зэрыщыжытIащи, 
зыхуэкIуэр «псы»-щ. Аращи, 
Хобза-Хъуэбзы-Хъуэпсы. Нэ-
гъуэщIу жытIэмэ, «Кхъуэпс» 
мыхьэнэращ фIэщыгъэр зэ-
рыщыту къызэрыбгурыIуэ 
хъунур.  

Ачишхо - Шыщхьэ
А цIэр зезыхьэ шытхымрэ 

бгымрэ Мдзымтэ къуршыпс 
уэрыр зыдэт къуэм икухэм 
хуэзэу къащхьэщыт лъага-
пIэхэм уащыхуозэ. 

Ворошилов Владимир «То-
понимы Российского Черно-
морья» и тхылъым зэритым 
тетщIыхьмэ, «ачи» пычы-
гъуэр адыгэбзэм хэт «ажэ» 
псалъэм тегъэхуапхъэщ, 
«шхо» жыIэкIэр  «лъагэ», 
«лъагапIэ», «аранэ» зыгу-
рыгъэIуэкIэхэм хуэгъэ кIуап-
хъэщ. 

АрщхьэкIэ, лъахэхутэ-
хэм  яхэтщ апхуэдэ Iуэ ху 
бгъэдыхьэкIэр и щып къа-
пIэм темыхуэу къэзы лъы-
т э хэри. Апхуэдэхэм зэры-
жаIэмкIэ, япэрауэ, Мдзым-
тэ и къуэладжэм, «Къуэбы-
дэ» («Красная Поляна») 
зыхужытIэри хыхьэу, 1864 
гъэ пщIондэ щыпсэуар 
ады гэ хэр «мудэвей»-кIэ 
дызэджэу щытахэрщ (медо-
веевцы), зэрыпсалъэу къа-
декIуэкIари абазэ-абхъазхэм 
я бзэ къуэпсхэм язщ. ЕтIуа-
нэрауэ, зи гугъу ящI бгым и 
щыгумрэ абы къыпэгъунэгъу 
шытхымрэ я сурэтыр  ажэм 
и теплъэм, ауэ жыжьэуи, 
 ещ хь  къым. Ещанэра уэ, 
«ш хо»  - «шхуэ»-м адыгэб-
зэ кIэ къикIыр «лъагэ-
къым» икIи «лъагапIэкъым», 
атIэ,  зэ рынэрылъагъущи, 
 «ины ш хуэ» егупсысы-          
кIэрщ. 

Иужьрейхэм къызэра-
лъытэмкIи, адыгэхэми аб-
хъазхэми ди япэ ита ди нэ-
хъыжьыфIхэр а лъагапIэ хэм 
зэреджэнкIэ хъуну щы тар 
абхъаз щIэныгъэлI Инал -
ипа Шалвэ (Щэлыуат)  къи-
гъэлъэгъуа Iуэху еплъыкIэм 
хуэдэрщ, нэхъ пыухыкIауэ  
къы хэдгъэщмэ, «Ачишхо»  
псалъэм къикIыр «Шыщ-
хьэ»-щ. 

Ауэ щыхъукIи, а щIэныгъэ-
лIым «ачи» пычыгъуэр  
 аба зэбзэкIи, абхъазыбзэ-
кIи,  убыхыбзэкIи нэхъ зы-
хуэпхь хъуну къилъытар 
дэ, адыгэхэм, «шы» зыху-
жытIэрщ, «шхо» Iыхьэр 
грам матикэ и лъэныкъуэкIи 
и IукIэкIи (фонетикэ) нэхъ 
зы техуэр абазэ-абхъаз-убых 
лъэпкъ зэрыбыным Iуащ-
хьэм зэреджэу къадэгъуэ-
гурыкIуа «щхъа» псалъэрщ. 
АтIэми, ди бзэгъухэр зыщы-
гуфIыкIын хуейуэ сэ къэ-
слъытэр, мы щIыпIэцIэм 
и зэхэлъыкIэр абы ещхьу 
адыгэб зэм хэт псалъэхэм 
зэраблагъэрщ: «ачы» - 
«чы» - «шы», «Iуащхьэ» - 
«бгыщхьэ» - «шхъа». Абы 
нэхъри нэрылъагъу тщещI 
ди бзэхэм (жьы дыдэми) зы 
 лъабжьэ зэраIэр.

 
КЪУМАХУЭ Аслъэн.

Жэрдэмхэр  къалъытэ

хурагъэшащ Белгород, Во-
ронеж областхэм, Крас-
нодар, Ставрополь край-
хэм, Шэшэным, Къэрэ-
шей-Шэрджэсым, Осе-
тие Ищхъэрэ - Аланием, 
Кърымым, Луганск рес-
публикэм, нэгъуэщIхэми.

ЖыгыщIэхэр къыща-
гъэкI питомникхэм Къэ-
б э р д е й - Б а л ъ к ъ э р ы м 
илъэс къэс гектар мини 
150-м нэблагъэ щыхухах. 
Сертификатхэр яIэу хэпсэ 
хъуну жыгыщIэу ику иту 
мелуани 2,8-рэ илъэсым 
къриубыдэу къагъэкI.

«Россельхознадзор»-м 
и IэщIагъэлIхэм питомни-
кым щыIэ жылапхъэхэм 
я нэIэ щIагъэт зэпытщ, 
 абыхэм зэрызаужьым кIэ-
лъоплъ, ныкъусаныгъэ 
къы къуэкIмэ ягъэзэкIуэж, 
узы фэ зыпкърытхэм йоIэ-
зэ.

БАТОКЪУЭ Албэч.

кIуэ хэр, псори зэхэту 50-м щIигъу, икIи 
Iуэхур зэрыхъунум тепсэлъыхьащ. 

Мыбдежым нэхъыщхьэр лъэны-
къуэ псоми къыхалъхьэ жэрдэмхэр 
зэ хуэдэу къэлъытэнырщ. Абы иужь-
кIэ, пэхуэщIэм елэжь гупым щIы-
пIэхэм ягъуэтыну теплъэхэм я эскиз-

хэр ягъэхьэзырынущ. ИтIанэ Iуэху 
къэс щхьэхуэу тепсэлъыхьыжынущ, 
лъэныкъуэ псоми зэдэарэзыуэ пэ-
хуэщIэр къащтэмэ, зэхьэзэхуэм ира-
гъэхьынущ. 

ХЬЭЩОКЪУЭ Едыдж.

Ди жыгхэр 
куэдым ящэху



№25 (24.619) 2024  ГЪЭМ  ГЪАТХЭПЭМ  И  54

Спорт  хъыбархэр

Ди газетым и къыкIэлъыкIуэ номерыр 
къыщыдэкIынур гъатхэпэм и 6-рщ.

ТЕЛЕФОНХЭР:
редактор нэхъыщхьэм, секретарым - 42-56-19;  

унафэщI-редакторхэм 40-48-54, 40-06-33; жэуап 
зыхь  се кре тарым - 42-75-78;  секре тариатым - 
 42-22-66.

КЪУДАМЭХЭМ: политикэмкIэ, жылагъуэм рэ 
лъэпкъ IуэхухэмкIэ - 42-22-86; къуажэ гъа щIэм рэ 
эко номикэмкIэ - 42-57-59; щэнхаб зэм кIэ -  42-75-36; 
егъэ джэ ны гъэмрэ щIэ ныгъэмкIэ -  40-15-31; хъы-
барыщIэхэмрэ спор тымкIэ - 42-22-88,  42-22-89; 
 хабзэхъумэ IэнатIэхэм ядэлэжьэнымкIэ -                                       
42-60-53;  зэдзэ кIакIуэхэм -  42 -21-88;   корректорхэм 
-  42-22-66;  компьютер IэнатIэм - 42-26-41; сурэт-
теххэм -  42-63-64. 

КъыдэзыгъэкIхэмрэ редакцэмрэ
я хэщIапIэр: 360030,  КъБР,

Налшык къалэ, Лениным и уэрам, 5

Газетыр 2016 гъэм дыгъэгъазэм                    
и 19-м Печатым и хуитыныгъэр                

хъу мэнымкIэ Къэбэрдей-Балъкъэр 
щIы налъэ IуэхущIапIэм ятхащ

ПИ № ТУ07-00117-м щIэту.

12+
Индексыр П 5894
Тиражыр 1.574
Заказыр №433

Теддзэ тхыгъэхэм къы щыхьа 
бжыгъэхэм, къыщаIэта Iуэху-
гъуэхэм я пэжагъымкIэ ахэр 
зытхахэм нэсу жэуап яхь. Ав-
торхэмрэ редакцэмрэ я Iуэху 
еплъыкIэр зэтехуэ зэпыту щыт-
къым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Тел.: 76-01-28, 76-01-10

«Издательство
«Южный регион» 

ООО-м щытра дзащ.

357600, Ставрополь край, 
ЕсэнтIыгу къалэ, 

Никольскэ уэрам, 5-А

Газетым Iэ традзэн 
 хуейщ сыхьэт 20-м, щыт-
радзар сыхьэт 20.00-рщ.

Зы илъэсым газетыр      
156-рэ къыдокI.

Редактор  нэхъыщхьэ 
ЖЫЛАСЭ  Заурбэч

РЕДКОЛЛЕГИЕМ  ХЭТХЭР:

ЖьэкIэмыхъу Маринэ (унафэщI-
редактор), Шир дий Маринэ (уна-
фэщI-редактор), Къаншокъуэ Эллэ 
(жэуап зыхь секретарь), Къардэн 
Маритэ, Къумахуэ Аслъэн, Нэ-
щIэпыджэ Замирэ, Чэ рим Мариан-
нэ, Щхьэ щэмыщI Изэ.

МЫ КЪЫДЭКIЫГЪУЭМ 
ЕЛЭЖЬАХЭЩ:

жэуап зыхь секретарым и къуэ-
дзэ ДыщэкI Соня, корректорхэу 
Инэрокъуэ Азэмэт (1, 3-нэ нап.), 
Нэужьокъуэ Заирэ (2, 4-нэ нап.), 
корректорхэм я дэIэпыкъуэгъу Ел-
мэс ФатIимэ.

КомпьютеркIэ газетым и теп-
лъэр ящIащ Дол Маринэ, Мэлба-
хъуэ Анжелэ.

Сурэтхэм елэ жьар Бицу Жан-
нэщ.

2024 гъэм гъатхэпэм и 15 - 17-хэм ди 
къэралым Урысей Федерацэм и Пре-
зидентыр щыхахынущ. 

ХЭХАКIУЭ участкэхэм IэIэтыр щы-
щекIуэкIыну махуэхэм мафIэс шына-
гъуэншагъэр къыщызэгъэпэщыныр я 
къалэн нэхъыщхьэхэм язщ мафIэс-
гъэункIыфIхэм, апхуэдэуи хэхакIуэ ко-
миссэхэм я унафэщIхэу абыхэмкIэ 
 жэуап зыхьхэм. 

МафIэсым зыщыхъумэным ехьэлIа 
хабзэм къызэригъэувымкIэ, хэхыны-
гъэхэр щекIуэкIыну щIыпIэхэмрэ пэш-
хэмрэ къабзэу, зэрыщIагъэIэпхъукI щIэ-
кIыпIэхэр (тIум нэхърэ мынэхъ мащIэу) 
хуиту щытын хуейщ. МафIэсыр зэра-
гъэункIыфI кранхэр къызыхуэтыншэу 
къызэгъэпэщауэ, алэрыбгъухэр, зекIуа-
пIэхэм теубгъуахэр лъэгум быдэу 
 игъэзэгъауэ щытын хуейщ.

Апхуэдэу хэхыпIэ участкэхэм я пэш- 
хэр мафIэсгъэункIыфI Iэмэпсымэхэм-
кIэ зэщIэузэдауэ щытыпхъэщ. Дэтхэнэ 
къатми IуплъапIэхэм деж щыфIэлъын 
хуейщ гузэвэгъуэ къыкъуэкIмэ, цIыхухэр 
зэрыщIагъэIэпхъукIыну щIыкIэр къы-
щыгъэлъэгъуар. ХэхакIуэ комиссэхэм 
хэтхэм электроуэздыгъэхэр яIэн хуейщ, 
тIу къэс зы ялъысу.

ХэхыпIэ участкэхэм я пэшхэм, абыхэм 
къегъэщIылIа щIыпIэхэм тутын щефэ, 
мафIэхэр щащI, кIэрыхубжьэрыхухэр 
щагъэс, псынщIэу къэлыдхэмрэ ткIуа-
ткIуэхэмрэ щахъумэ хъунукъым.

ХэхыпIэхэм мафIэс къыщымыхъун 
 папщIэ зыхуэфащэ Iуэху псори зэфIэ-
гъэкIыпхъэщ. Ауэ, щхьэусыгъуэ гуэркIэ 
мафIэ къы щIэнамэ, псом япэу ма-
фIэсгъэункIыфI хэм хъыбар егъэщIап-
хъэщ «01» (ста ционар телефонхэмкIэ), 
«101», е «112» (жып телефонхэмкIэ) но-
мерхэмкIэ. Абы псэлъэн хуейщ ма-
фIэсым и сыт хуэдэ нэщэнэм гу лъа-
тами - мафIэ къэлыдами е Iугъуэ къы-
хих къудейми. МафIэс къы зэрыхъуам-
кIэ цIыху хэм, участкэм и хэхакIуэ 
ко миссэм и унафэщIым икIэ щIы пIэкIэ 
хъыбар ирагъэщIэн, щIэкIыпIэ псори 
къызэIухын, цIыхухэр щIэгъэIэпхъукIын 
хуейщ. Iэ щаIэткIэ къагъэсэбэп урнэ- 
хэр, бюллетенхэр, нэхъ хьэпшып лъа-
пIэхэмрэ тхылъхэмрэ щIыпIэ шы-
нагъуэншэхэм яхьын хуейщ. МафIэр 
къэлыда къудеймэ, ар зэрагъэункIыфI 
Iэмалхэр къагъэсэбэпурэ абы зэ ры-
зрамыгъэуб гъуным яужь ихьапхъэщ. 
Мыбдежым щIыпIэм электрокъарур 
къызэ ре кIуа лIэр Iучауэ цIыхухэр зы-
гъэIэп хъуэхэмрэ мафIэр зыгъэункIыфI-
хэмрэ я шына гъуэншагъэр къы зэра гъэ-
пэщын хуейщ.

Абы теухуауэ щыIэ хабзэхэм ткIийуэ 
тетмэщ Урысей Федерацэм и Прези-
дентыр щыхах участкэхэр мафIэсым 
щыхъума щыхъунур.

Къэбэрдей-Балъкъэрым
мафIэсым пэщIэт-къегъэлакIуэ и 

къулыкъущIапIэ.  

Къэрал кIуэцI IуэхухэмкIэ 
министерствэу КъБР-м щы-
Iэм щекIуэкIащ Интернетыр 
къагъэсэбэпу зэхащIыхь 
хьэ гъэщагъэхэм япэ щIэ ты-
ным щытепсэлъыхьа бри-
финг.

КъБР-м щыIэ МВД-м и 
Следственнэ управленэм и 
следователь нэхъыжь, поли-
цэм и майор Къэнэмэт За -
мир жиIащ 2024 гъэм рес-
публикэм банк, нэгъуэщI 
электроннэ счётхэм ахъ шэ-
хэр зэрырадыгъукIам ехьэлIа 
щIэпхъаджагъэу 45-рэ зэ-
рыщатхар. Апхуэдэ гъэпцIэ-
ныгъэ 16-м егъэщIылIа уго-
ловнэ Iуэхухэр судым Iэра-
гъэхьащ.

Хабзэхъумэм къыхигъэщ-
хьэхукIащ апхуэдэ щIэп-
хъаджагъэ лIэужьыгъуэхэр 
 нэхъыбэу цIыхухэр ахъшэр 
зэ рызэрагъакIуэ Iэмалхэм 
зэ ры щымыгъуазэм, ямы нэ-
Iуасэхэм дзыхь зэрыхуа -
щIым къызэрыхэкIыр.

Кавказ Ищхъэрэм дзюдомкIэ пашэныгъэр къы щы-
хьыным хуэунэтIа зэхьэзэхуэ иджыблагъэ Нэзран къа-
лэм щекIуэкIащ. Абы щызэпеуащ КИФЩI-м хыхьэ щIы-
налъэхэм я спортсмену илъэс 23-м щIимыгъуа щIа-
лэхэмрэ хъыджэбзхэмрэ - псори зэхэту 250-м нэблагъэ.

КЪЭБЭРДЕЙ-Балъкъэрым и командэм зэхьэзэхуэм ме-
далибл къыщихьащ. Я хьэлъагъ елъытауэ зыхэта гупым япэ 
увыпIэр щиубыдащ Байсиев Таулан (кг 81-рэ). Ало Му-
хьэмэдрэ (кг 73-рэ) Быф Идаррэ (кг 100) зэпеуэм етIуанэ 
 щыхъуащ.

Домбеякъ медалхэр къахьащ Мисировэ Каринэ (кг 52-рэ), 
Нэгъуей Темыр (кг 60), Замбат Къантемыр (кг 66-рэ), 
Шэджэм БетIал (кг 66-рэ) сымэ.

А зэпеуэм япэ увыпIитхур къыщызыхьахэм Iэмал ягъуэ -
тащ Урысейм пашэныгъэр щыубыдыным хуэунэтIа зэ-
хьэзэхуэу гъатхэпэм и 19 - 21 махуэхэм Красноярск къалэм 
щызэхэтынум я зэфIэкIхэр щагъэлъэгъуэну.

ХЬЭЩЫКЪУЕЙ Олег.

Къэбэрдей-Балъкъэрым СпортымкIэ и министерствэм 
и пресс-IуэхущIапIэм къызэритамкIэ, КъБР-м IэпщэкIэ 
зэпекъунымкIэ (армрестлинг) и чемпионатрэ пашэны -
гъэр кьэхьыным хуэунэтIа зэхьэзэхуэрэ Налшык къалэм 
иджыблагъэ щекIуэкIащ. 

АБЫ щызэпеуащ республикэм и щIыналъэ псоми я 
 спортсмени 150-м щIигъу - ахэр щIэбэнащ медаль комплек-
ту 21-м. 

Иджырей зэIущIэр Урысейм и чемпионатымрэ пашэ-
ныгъэр къэхьыным хуэунэтIа зэхьэзэхуэмрэ хэтынухэр къы-
зэрыхахыу щытащ. Ахэр щекIуэкIынур Орёл къалэрщ. Па-
шэныгъэр къэхьыным хуэунэтIа зэпеуэр гъатхэпэм и 11 - 16-
хэм, УФ-м и чемпионатыр - мэлыжьыхьым и 12 - 17-хэм ира-
гъэкIуэкIынущ. Абыхэм хэтынур щIыналъэ зэпеуэхэм 
щытекIуахэрщ. 

Дызэрыт илъэсым зэ-
рыщIидзэрэ Къэбэрдей-
Балъкъэрым и уна-
гъуэшхуэу 9768-м псэ-
упIэ-коммунальнэ Iуэху-
тхьэбзэхэм папщIэ ята 
пщIэм и процент 30-р 
къэралым къаритыжащ. 
«Демографие» лъэпкъ 
пэхуэщIэм къыщыгъэ-
лъэгъуа апхуэдэ худэчы-
хыныгъэм и фIыгъэкIэ 
ди цIыхухэм къахудэ-
хуащ псори зэхэту сом 
мелуан 47,2-рэ. 

КЪЭРАЛЫМ и апхуэдэ 
дэIэпыкъуныгъэ зратхэм 
хеубыдэ сабиищ е нэ-
хъыбэ, я ныбжькIэ илъэс 
18 иримыкъуауэ, зыщIэс 
унагъуэхэр. Апхуэдэхэм 
хагъэхьэн щхьэкIэ сабий-
хэм я адэхэм е анэхэм 
лъэIу тхылъыр социальнэ 
Iуэхутхьэбзэхэр цIыхухэм 
щыхуащIэ щIыналъэ 
 центрхэм, МФЦ-м щIа-
лъхьэн хуейщ, е «Госуслу-
ги» интернет гуэдзэным-
кIэ зыхуагъазэ хъунущ. 
Абы къыдэкIуэу ахэр езы-
хэр республикэм щатхауэ 
щытын хуейщ. 

ТАМОКЪУЭ Алыдж.

«Урысейм и санаторэхэр» 
 интернет порталым иджыбла-
гъэ иригъэкIуэкIа къэпщытэ-
ны гъэхэм къызэрагъэлъэ-
гъуам кIэ, 2023 гъэм Къэбэр -
дей-Балъкъэрым и санаторэ-
хэм зыщызыгъэпсэхуахэм 
псо ми зэхэту жэщ мин 603-рэ 
абыхэм щрахащ. Ар процент       
37-кIэ нэхъыбэщ 2022 гъэм нэ-
хърэ.

КАВКАЗ Ищхъэрэм и щIына-
лъэхэм я санаторэхэм псори 
 зэ хэту а бжыгъэр мелуанибгъу-
рэ мин 450-рэ щыхъуащ нэгъа-
бэ. 

К ъ э б э р д е й - Б а л ъ к ъ э р ы р 
 КИФЩI-м щыетIуанэщ и сана-

ЩоджэнцIыкIу Алий и 
цIэр зезыхьэ Къэбэрдей 
къэ рал драмэ театрым лэ-
жьыгъэщIэ утыку къыщри-
хьэкIэ, адыгэбзэр фIыуэ 
зылъагъу, а IуэхущIапIэм и 
гуащIэм дихьэх дэтхэнэри 
щогуфIыкI. Урысей Федера-
цэм щIыхь зиIэ и артист, 
 театрым и режиссёр нэ-
хъыщхьэ Шыбзыхъуэ Басир 
игъэувауэ мазаем и 29, гъат-
хэпэм и 1 пщыхьэщхьэ хэм 
ягъэлъэгъуар КъШР-м 
щIыхь зиIэ и журналист, 
усакIуэ цIэрыIуэ Бемырзэ 
Зураб и «Дыгъужь кIапсэ» 
пьесэм къытращIыкIа спек-
таклщ… 

АНЭДЭЛЪХУБЗЭР зи щIа-
сэхэм я мызакъуэу, нэгъуэщI 
лъэпкъхэм къыхэкIахэми 
(тхьэ кIумэIулъхьэхэмкIэ уе д а-
Iуэ хъууэ, спектаклыр зде-
кIуэкIым ар урысыбзэкIэ зэ-
радзэкI) зыкърагъэхьэлIат 
пре мьерэм. Пэшым ущIэ-
зышэ уэзджынэм щIыгъуу 
цIыхухэм я тIысыпIэхэр зра-
гъэгъуэтри, и зэманым спек-
таклым щIидзащ. Абы хэтщ 
Къардэн Заур (Мурат и ро лыр 
егъэзащIэ), Жанатаевэ Ма-
рьям (Мурат и щхьэгъусэ Iэ-
малэ), КъБР-мрэ Ингуш Рес-
публикэмрэ щIыхь зиIэ я ар-
тист Хьэщэ Къанщобий (Iэма-
лэ и адэ Мэзан), КъБР-м и 
цIыхубэ, Адыгейм щIыхь зиIэ 
я артисткэ Шыбзыхъуэ Ба-
рисэт (Iэмалэ и анэ Хьэбылэ), 
Шыдгын Тимур (Мэзанрэ Хьэ-
былэрэ я къуэ Iумал), КъБР-м 
щIыхь зиIэ и артист Тэмазэ 
Лиуан (Мэзан и ныбжьэгъу 
УэIил. Мы ролыр зэблэкIыу 
Лиуанрэ КъБР-м щIыхь зиIэ и 
артист Лу Рэмэзанрэ ягъэзэ-
щIэнущ), Токъу Ибрэхьим 
(щIалэ цIыкIур). 

Спектаклым къыщыIэтар ди 
зэманым куэду узыщрихьэ -
лIэ Iуэхущ, щхьэусыгъуэ мы-
хьэнэншэ дыдэ щхьэкIэ зэ-
щхьэгъусэхэр зэбгъэдэкIыж 
зэрыхъуарщ, абыхэм зэда-
гъуэта бынхэр бэлыхь зэры-
хадзэрщ, адэ-анэм яку къыдэ-
хъуэ зэгурымыIуэм, игъа-
щIэкIэ къыдэмыжыжын жы-
хуаIэм хуэдэу, я сабиипсэр 
зэрызэщигъэурщ. 

«Пьесэр – ди нобэрей гъа-
щIэрщ. Абы лъабжьэ хуэхъуа 
Iуэхугъуэ гугъур унагъуэ куэ-
дым жьэхэуащ. Жыгым и 
деж кIэ нэхъыщхьэр, ар зы-
гъашхэр лъабжьэр арамэ, 
цIыхум и щIэдзапIэр уна-
гъуэрщ. Унагъуэм къыщежьэ 
дэтхэнэ Iуэху къиинри, зэман 
дэкIа иужь, лъэпкъ псом ей 
мэхъу. Апхуэдэ дыдэщ хабзэу 
унагъуэ илъхэри - зэман-зэ-
манкIэрэ ар цIыхубэм мардэ 
хуохъу. Аращи, нэхъыжьхэм     

Щ I I А й

Дыгъужь  кIапсэ
я ныбжьымрэ абыхэм дызы-
щIа пIыкIа хабзэхэмрэ пщIэ 
хуэзыщI щIэблэ узыншэ ды-
хуеймэ, а псор ди унагъуэхэм 
я деж къыщедгъэжьап-
хъэщ…» - жеIэ Бемырзэ Зу-
раб, и IэдакъэщIэкIым и куп-
щIэм и гугъу щищIкIэ.

Къэбгъэлъагъуэмэ, спек-
таклым къыхэбгъуэтынущ 
 гушыIэ щаби, ауан мащIи, 
фIылъагъуныгъи, пщIэ-нэмы-
си, узыгъэдыхьэшхи, уи нэпс 
къезыгъакIуи. Муратрэ Iумал-
рэ я зэхуаку къыдэхъуэ зауэ-
банэ мащIэм цIыхухэр егъэ-
дыхьэшх, Мэзанрэ УэIилрэ я 
зэныбжьэгъугъэм уегъэгуш-
хуэ, гуапагъэрэ гулъытэрэ я 
зэ хуаку зэрыдэмылъыжыр 
щхьэусыгъуэ яхуэхъуу зэб-
гъэдэкIыжа Муратрэ Iэмалэ-
рэ узыщIагъэгупсысыж, я са-
бийм и хьэтыркIэ зы защIы-
жыну мурад зэращIам щхьэ-
кIи уогуфIэ, нэхъыжь и псалъэ 
щыпхыкI унагъуэ дахэ цIы-
кIууи уIуоплъэ Мэзан зи тхьэ-
мадэ жьэгу пащхьэм.

Зи унагъуэр зыфIэкIуэда, зи 
щхьэм пщIэ хуэзыщIыж цIы-
хухъум и гупсысэкIэ езы Му-
рат и псалъэхэм нэхърэ нэ-
хъыфIу зыми къыбжиIэфын-
къым, абы зызригъапщэри 
гъэщIэгъуэнщ. И сабий гу-
къэкIыжщ хуемыгъэхыу икIи 
хузыщымыгъэгъупщэу абы 
къыдэгъуэгурыкIуар, и щхьэ-
гъусэм ирипсэлъылIэр. «Сы-
цIыкIут. Ди хьэблэлIхэр ща-
кIуэ дэкIщ, къэпхъэным бгъэ-
дахуэри, дыгъужь къаубыдауэ 
щытащ. ЯмыукIыу къыдашат 
къуажэм. Дыгъужьыр кIап-
сэкIэ ирапхауэ жыгым бгъэ-
дэтт. Дэри, пщIэрэ, псори 
дыб гъэдэлъэдауэ деплъырт, 
хьэблэ сабийхэр мывэкIэ 
еуэрт, зэрыгъэкIийт, зэрызе-
хьэрт. Ауэ сэ дыгъужьым и 
нэм сыщIэплъэу сыщытт. И 
нэм… Щхьэхуиту зи гъащIэр 
зыхьа псэущхьэм кIапсэм и 
мыхьэнэр къыгурыIуэртэ-
къым. ЗэрыхузэфIэкIкIэ ишэ-
щIауэ, и лъакъуэхэмкIэ щIыр 
къритхъуу еIэурэ зитхьэ лэ-
жырт. И пщэм иращIа кIапсэр 
нэхъ лалэ ищIмэ, жьы нэхъ 
зэригъуэтынур е къыгуры-
мыIуэрэт, е къыгурыIуэну хуэ-
мейрэт... Къаруи псэруи къы-
хуэмынэжауэ еIэрт! И къур-
мэкъейр щиубыдыкIарэ тхъу-
рымбэр къыIурытIэтIу еIэрт!.. 
Зы дакъикъэ гуэрым ды-
гъужьым и нэр къыстехуэри 
къызэплъащ… Е-е-е-е-й… Ар, 
пщIэрэ… Хьэуэ, дыгъужьым 
къыгурыIуэрт кIапсэр нэхъ 

 къигъэлалэмэ, зэримытхьэ-
лэнур. КIапсэм емыIэмэ, и 
пщэри хуит хъужу жьы зэри-
шэфынур. КъыгурыIуэрт, ауэ 
хуейтэкъым. КIапсэр лалэ 
ищIмэ – къызэрытекIуамкIэ 
зиумысыжын хуейт, и щхьэ-
хуитыныгъэмрэ лIыгъэмрэ 
ищэу жьы Iубыгъуэ къызэ-
рищэхумкIэ зиумысыжын 
 хуейт! Жьы Iубыгъуэ! ЛIэмэ 
нэхъ къищтэнут абы нэхърэ! И 
лIыгъэншагъэкIэ кIапсэм зы-
къыхуиумыс нэхърэ. Сэри но-
бэ сыдыгъужьщ, Iэмалэ. А 
щIалэ цIыкIум кIэтIий кIапсэ-
кIэ сепхащ. Уэлей сыды-
гъужьмэ. СытекIуэдэнуми си 
пщэм илъ кIапсэм си лIы-
гъэншагъэ езгъэлъагъуну-
къым. Къысхуэгъэгъу, езгъэ-
лъагъуфынукъым. Сыту жы-
пIэмэ, итIанэ си щхьэм пщIэ 
хуэсщIыжынукъым. Е си лIы-
гъэм сытетыжын хуейщ, е си 
тэмакъыщIэ сытеувэу, цIыху-
хъуу сызэрыщытар сигу къэз-
гъэкIыжу, си къуэр хамэ 
цIыхухъум зэрипIым сыху-
къуэплъу си гъащIэр нэс-
хьэсын хуейщ».   

Дыгъужьым и образыр 
наIуэу уи нэгу къыщIегъэувэ 
спектаклым, икIи ар лэжьы-
гъэм и кIыхьагъкIэ щыпхы-
шащ. Муратрэ Iумалрэ щы-
зэпщэфыIэ Iыхьэу спектак-
лым къыщыхьами щыдо-
лъагъу Мэзанрэ УэIилрэ 
къау быда дыгъужьыр иукIыну 
жиIэу зэриутIыпщыжыр. ФIэ-
псэкIуэд хъуащ! Абы наIуэ ещI 
Мурат зэрыпсэ къабзэр, гу-
щIэгъу зэрыхэлъыр, цIыхухъу 
къару и IуэхущIафэхэми и 
псалъэми зэрыхэплъагъуэр. 

ЦIыхупсэмрэ дыгъу жьы-
псэм рэ зэрызэIыхьлыр, хэ -
кIы пIэншэм и гур дыгъу -
жьыгу зэрыхъур къыджезыIэ 
зы монолог хэтщ иджыри 
пьесэм. Ар Мурат и закъуэу 

къэна иужь и щхьэм щызэ-
ригъэзахуэ гупсысэ шэщIарщ. 
«Гур - дыгъужьщ. Мы дунейм 
тетакъым, теткъым икIи те-
тынукъым абы нэхъ къып-
хуэпэжи, нэхъ къыпщы мыс-
хьи… Дыгъужь анэу, зыри 
къыпхэмынэжу яфыщIыху, 
къыпщхьэщыжынущ... Ауэ ар 
уигу дыгъужьым гулъытэ 
хуэп щIыхущ, уи щхьэ и фэ 
епплъу убгъэдэтыхущ, уи Iэм 
ибгъэшхыкIыхущ. Нэмыплъ 
епту, щумыгъэшха махуэм 
гур къыпхуеплъэкIынущ. 
ИтIанэ уи дзажэхэм щэхуу 
 къетхъунщIэуэнущ, пщыгъуп-
щамэ - зыкъыуигъэщIэжу… 
Си гур дыгъужьщ нобэ. Сэ 
абы сыкъыдалъхуауэ, сри-
тIолъхуэныкъуэщ. Гулъытэм 
дегъашхэ, нэмыплъыр до-
шхыж». 

Гулъытэ щхьэхуэ хуэщIып-
хъэщ спектаклым и теплъэм  
и къызэгъэпэщыкIэм, абы 
щIэлъ макъамэм, нэхур уты-
кум къызыхуэтыншэу зэ ры-
тридзэм, нэгъуэщIхэми. Ар 
спектаклым и IуплъапIэр зи 
гукъэкI-зи IэрыкI, Адыгэ Рес-
публикэм и цIыхубэ сурэ тыщI 
Сихъу Рэмэзан и щIыб къы -
дэт IэщIагъэлI нэсхэм я лэ-
жьыгъэщ. 

Спекталыр щиухым, утыкум 
къихьащ Шыбзыхъуэ Басир-
рэ Бемырзэ Зурабрэ. Артист-
хэм сэлам ирахри, пшы -     
хьым кърихьэлIахэм зыхуа-
гъэзащ. 

- Мы пьесэр ауэ сытми 
къыхэтхакъым, - жиIащ Ба-
сир. - ЛъэпкъыбзэкIэ тхэ щIа-
гъуэ зэрыщымыIэжыр, театр-
хэм ягъэувын зэрамыгъуэ-
тыжыр псоми дощIэ. Ар и 
щхьэусыгъуэу, нобэрей зэ-
маным езэгъ, адыгэбзэкIэ тха 
лэжьыгъэ нэхъыфI къыхэ хы-
ным хуэгъэза зэхьэзэхуэ ед-
гъэкIуэкIыну мурад тщIати, 

IутIыж Борис и фондым ар 
къыддиIыгъащ. Зураб деж 
сыпсалъэри, селъэIуащ зы 
пьесэ итхыну, зыгъэгузавэ 
Iуэху и лъабжьэу. Флъэгъуар 
къищIыкIащ Зураб и гупсысэм 
икIи абы етIуанэ увыпIэр          
хуэдгъэфэщащ. Япэу ди 
 утыкум къитхьэу аращ Зураб     
и IэдакъэщIэкIи, иужь мы-
хъуну, дяпэкIи дызэдэлэжьэ-
ну си гуапэщ. Зэхьэзэхуэм и 
япэ увыпIэр зылъысар Къаны-
къуэ Заринэщ, ещанэ хъуащ 
Аброкъуэ Беллэрэ Аброкъуэ 
Аслъэнрэ я IэдакъэщIэкIхэр. 

Зураб фIыщIэ яхуищIащ 
спектаклыр зыгъэувахэм, абы 
щыджэгуахэм, абы зыкъре-
зыгъэхьэлIахэм. 

- Фи театрым и цIэр инщ, и 
зэчийр нэхъ иныжщи, дяпэ -
кIи фыузыншэу, фи IэщIа-
гъэм и хъер флъагъуу, нобэ 
утыкум щывгъэлъэгъуам и 
фIагъ къывэкIыу Тхьэм фи-
гъэпсэу. Театрыр нобэ лъэпкъ 
щэнхабзэм и пшапэIудзщ, 
адыгэбзэм и хъумакIуэщ, 
адыгэ газетым иужькIэ мы-
ращ анэдэлъхубзэр зыхъумэу 
дунейм тетри, куэдрэ фы щы-
Iэну, фылэжьэну си гуапэщ».

Зыхуей хуэзэу гъуэгу зы-
гъуэта дэтхэнэ зы IуэхуфIми 
«гъуэгу махуэ» жепIэну къе-
лэжьри, фIырэ гуфIэгъуэкIэ 
спектаклыр театрым бэрэ 
 щагъэлъэгъуэн ухъу! Гукъы-
дэжрэ дэрэжэгъуэрэ дгъуэ-
тауэ дызэбгрыкIыжащи, куэд-
кIэ дызыщыгугъ IуэхущIапIэр 
фIыгъуэ кIуапIэу щытыну ди 
гуапэщ. Си тхыгъэр сыухыну 
сыхуейщ Бемырзэ Зураб и 
псалъэхэмкIэ. Спектаклыр 
къы зэрыщыхъуар сфIэгъэ-
щIэгъуэну сыкIэлъыпсэлъат 
Къэ рэшей-Шэрджэсми, мы-
ращ къызжиIар: «Лъэпкъ 
щэн хабзэм и цIыхушхуэ Iу-
тIыж Борис и фэеплъу драма-
тург зэхьэзэхуэ къызэзыгъэ-
пэща абы и унагъуэми ар 
 езыгъэкIуэкIахэми фIыщIэ 
яхузощI! СэркIэ лъапIэщ Що-
джэнцIыкIу Алий и цIэр зе-
зыхьэ тетарым си Iэдакъэ-
щIэкIыр утыку къызэрыри-
хьар. ЗэрыжысIащи, я цIэм 
нэхърэ нэхъ иныжщ я зэчийр! 
Тхьэр арэзы къахухъу дэтхэ-
нэми, режиссёр Шыбзыхъуэ 
Басир я пашэу. Уигу дэмы-
хьэнкIэ Iэмал иIэкъым ре-
жиссёр цIэрыIуэмрэ актёр 
 зэчиифIэхэмрэ ягъэлъэгъуа 
спектаклыр. Си гуапэщ ап-
хуэдэ щэнхабзэ лъэбакъуэкIэ 
Адыгэ Хэкум и Къэбэрдей 
щIыналъэм япэу сызэрихьар. 
Псоми тхуэмахуэн Тхьэм ищI! 

ИСТЭПАН  Залинэ.

Сурэтхэр  Къарей Элинэ 
трихащ. 

Ди  деж  зыщагъэхъуж
торэхэм щыIа зыгъэпсэхуа кIуэ-
хэм я бжыгъэкIэ. Нэхъы фIищым 
яхэтщ Ставрополь краймрэ Да-
гъыстэнымрэ.

Къытхуеблагъэхэм я ныбжькIэ 
узэхуеплъмэ, нэхъыбэу зызы-
гъэпсэхур илъэс 55-м щIигъуа-
хэрщ. Абыхэм куэдкIэ къакIэ-
рыхуркъым, уеблэмэ иужьрей 
 зэманым къахэхъуэ зэпытщ 
илъэс 35 - 44-хэм къриубыдэ 
хьэщIэхэр. Илъэс 45 – 54-рэ зи 
ныбжь хэ ри я узыншагъэм нэхъ 
кIэлъыплъ хъуауэ къалъытэ 
къэп щытэныгъэхэр езыгъэ кIуэ-
кIахэм.

Санаторэхэм ящыщу щIэупщIэ 
нэхъыбэу зиIахэр лъакъуэм, 
 лъатэм, гум пыщIа узыфэхэр 

зыпкъ рытхэм щеIэзэхэрщ.
Лъэпкъ курорт зэгухьэныгъэм 

и правленэм хэт Терентьевэ Ев-
гение зэрыжиIамкIэ, иджыпсту 
ди цIыхухэм ди къэралым и зы-
гъэпсэхупIэхэр нэхъыбэу къыхах 
хъуащ, хамэ хэкухэм щыIэхэм 
 нэхърэ, я узыншагъэм щыкIэлъа-
гъэплъын, загъэхъужын Iуэхур 
япэ ирагъэщу.

МафIэсым  зыщыфхъумэ

Интернет гъэпцIакIуэхэм фахуэсакъ
- Псом хуэмыдэу мыб-      

деж щы хилъафэр онлайнкIэ 
пщIэ хэр зэрат щIыкIэм щы-
мыгъуазэ жьыкIэфэкIэхэмрэ 
курыт ныбжьым итхэмрэщ, - 
къыхигъэщащ Къэнэмэтым.

Абы къыхигъэбелджылы-
кIащ апхуэдэ хьэгъэщагъэ-
хэм хуекIуэ щIэпхъаджащIэ-
хэм я нэхъыбэр къэралым и 
нэгъуэщI щIыналъэхэм зэ-
рыщыпсэур. 

КъБР-м щыIэ МВД-м Уго-
ловнэ къэлъыхъуэныгъэмкIэ 
и управленэм и унафэщIым  
и къуэдзэ, полицэм и пол-
ковник Татым Анзор зи  гугъу 
ящI щIэпхъаджащIэхэм зэ-
рапэщIэтыну Iэмал нэхъыщ-
хьэхэр игъэнэIуащ.

- ЦIыхум и банк картэхэм я 
номерхэр жриIэ хъунукъым 
имынэIуасэхэм. Хьэгъэща-
гъэхэр лIэужьыгъуэ куэд 
 мэхъу, арщхьэкIэ нэхъыбэрэ 
 къагъэсэбэпыр зы Iэмалщ: 
телефонкIэ къопсалъэри, 
банкым шынагъуэншагъэм-
кIэ и IэнатIэм е хабзэхъумэ 

IуэхущIапIэхэм я лэжьакIуэ-
хэу жаIэ. Мыпхуэдэхэм деж 
икIэщIыпIэкIэ псалъэма -
къыр зэпыудауэ, занщIэу по-
лицэм захуэгъэзэн хуейщ, - 
къыхигъэщащ абы.

Брифингым хэтахэм зэры-
жаIамкIэ, мыпхуэдэ щIэп-
хъаджагъэ лIэужьыгъуэхэр 
къыщызэпаудыфынур езы 
цIыхухэр набдзэгубдзаплъэу 
щытмэщ, сакъмэщ.

Хабзэхъумэхэм къыхагъэ-
щащ киберщIэпхъаджащIэ-
хэм цIыхухэр къызэрагъэп-
цIэн IэмалышIэхэр зэпы-
мыууэ къызэралъыхъуэр. 
Абы къыхэкIыу интернетыр, 
бжыгъэхэм ятещIыхьа нэ-
гъуэщI технологиехэр къы-
щагъэсэбэпкIэ хуабжьу са-
къын хуейщ. Экспертхэм зэ-
рыжаIащи, дзыхь зыхуэпщI 
па ролхэрщ къэгъэсэбэпып-
хъэр. Мыбдежым мыхьэ нэ-
шхуэ щиIэщ ямынэIуасэ 
цIыху хэр пэшэгъу ямыщIы-
ным, апхуэдэуи шэч уэзы-
гъэщI ссылкэхэмрэ элект-
роннэ письмохэмрэ къы-
щыхьахэр къыщызэIуахкIэ 
сакъын зэрыхуейр зыщамы-
гъэгъупщэным.

Полицэм лэжьыгъэшхуэ 
ирегъэкIуэкI гъэпцIакIуэхэм 
зэрызыщахъумэну Iэмалхэр 
цIыхухэм ящIэным ехьэ -
лIауэ. Мыхьэнэ зиIэ хъыбаре-
гъащIэ нэтынхэр щрагъэ-
кIуэкI телевиденэм, радиом, 
газетхэм тхыгъэхэр къытра-
дзэ, КъБР-м щыIэ МВД-м и 
сайтым иралъхьэ, цIыху зэ-
хуэсыпIэхэм щыщагъэгъуа-
зэ. 

Брифингым и кIэухым жур-
налистхэм я упщIэхэм жэуап 
иратащ.

УАРДЭ Жантинэ. 

Худачых

Къэрал  зэпеуэм 
хэтынухэр къыхах

ТекIуауэ Ингушым къокIыжТекIуауэ Ингушым къокIыж

Театр

Бахъсэн щIыналъэм хыхьэ Къубэ-Тэбэ, Къулъ-
къужын Ищхъэрэ, Къулъ къужын Ипщэ къуа-
жэхэр зэ пызыщIэ, километр 18 зи кIыхьагъ 
автомо биль зекIуапIэр 2024 гъэм зэIузэпэщ 
ящIынущ «ГъуэгуфI шынагъуэншэхэр» лъэпкъ 
пэхуэщIэм ипкъ иткIэ. 

ЛЭЖЬЫГЪЭХЭР щрагъэкIуэкIыну гъуэгум 
 сымаджэщым, къуажэ администрацэм и унэм, 
ЩэнхабзэмкIэ унэм, спорткомплексым, курыт 
еджапIэм, сабий садым, социальнэ мыхьэнэ 
зезыхьэ нэгъуэщI ухуэныгъэхэми ухуешэ. 

Иджыпсту лэжьакIуэхэм гъуэгубгъухэр ягъэкъа-
бзэ, щIы лейр тратхъу, зэхуэдэ ящI, абы къы-
кIэлъыкIуэу жьы хъуа асфальтыр трахынущ. 
ИужькIэ асфальтрэ бетону зэхэлъ щхьэфэ 
 тралъхьэнущ, лъэмыжитI зэрагъэпэщыжынущ,  
гъуэгу дамыгъэхэр, къэухьхэр ягъэувынущ, зэ-
хыхьэпIэ-зэхэкIыпIэхэр, унэ IухьэпIэхэр, лъэс 
 лъагъуэхэр къыхагъэщхьэхукIынущ, автобус къэу-
выIэпIэхэр, нэгъуэщIхэхри ящIынущ.

Гъэмахуэм икIэм ирихьэлIэу а лэжьыгъэхэр 
зэфIагъэкIыну я мурадщ.

БАТОКЪУЭ  Албэч.

Зэпагъэуркъым


